
Misbruik van enige van hierdie nommers is strafbaar.
Na-uurse tegniese bystand is vir die rekening van die 

inwoner, tensy die probleem veroorsaak is deur ‘n fout 
aan die kant van die Dorpsraad se infrastruktuur.

NOODNOMMERS

Die Orania Veiligheidsdienste bestaan uit 
‘n klein span, maar hulle is gereed vir die 
toeloop van besoekers wat gedurende die 

feestyd Orania as hul vakansiebestemming kies.

Volgens Ettiene de Lange, Hoof van OVD, 
gaan hul steeds doen wat hul altyd doen, 
maar die frekwensie van optrede gaan beslis 
toeneem. “Ons sal meer gereeld sigbaar wees 
met spoedbeheer en padblokkades,” noem hy.

Die toename in voertuie op Orania se paaie 
maak hul sigbaarheid noodsaaklik. “Daar mag 
dalk onsekerheid oor Orania se reëls by besoekers 
wees, maar alle bekende padreëls geld ook in 
Orania,” voeg Ettiene by. Hy beklemtoon dat geen 
dronkbestuur of, byvoorbeeld, afwesigheid van 
valhelms geduld sal word nie.  

OVD doen ‘n beroep op die gemeenskap om 
gedurende die Desembervakansie enige verdagte 
optrede by die beheerkamer aan te meld. 

OVD gaan 
veiligheid se 
frekwensie 
verhoog

Volg ons op sosiale media

Li-Anna Wolvaardt is vakansie-
gereed! Sy sien daarna uit om 
te swem en te speel terwyl 
die somer sy strale deeglik 
aarde toe stuur. Mag elke leser, 
adverteerder en besoeker aan 
Orania die feesseisoen vrolik 
saam met haar vier!

K O F F I E  E N  K L E T S
met die redakteur

Desember beteken vir ‘n groot hoeveelheid 
mense familie, feesvieringe en reis na 
‘n plek weg van die huis af om te gaan 

ontlaai. Ander verkies Jan Tuisbly se karretjie, 
juis omdat dit so besig is op strande en die paaie 
nie ‘n veilige omgewing is nie. Die spreekwoord 
lui: Jou huis is waar jou hart is. Hoe nou gemaak?

My klets haak by waardering en die dinge 
waaraan ons waarde heg, vas. 

Dit is ‘n feit dat waaraan ons waarde heg, van 
mens tot mens verskil. Dit kan amper aanhaak by 
die 5 liefdestale van mense: fisiese aanraking, gee 
van geskenke, kwaliteit tyd, opbouende woorde 
en dade van diensbaarheid. 

Wanneer die vraag aan iemand gevra word 
oor waaraan hul waarde heg wanneer dit by die 
kies van vriende kom, dan wissel die antwoorde 
van, iemand met ‘n sin vir humor, iemand wat 
respekvol is, wat luister, wat moeite sal doen om 
my te verstaan of iemand wat die Vader ken. 
Honderd mense, honderd menings. 

Wat kies jy hierdie feestyd?

Familietyd of alleentyd?

Baie eet of baie oefen?

Konflik of harmonie? 

Broei oor 2024 of beplan vir 2025?

Om te stry oor waardes en waardering loop 
meestal op konflik uit. Dalk is iemand net 
eenvoudig nie jou dam se ganse nie. Swem dan 
weg!

Koerania wens egter vir elkeen wat deel van 
ons Koeraniafamilie geword het ‘n inspirerende 
feestyd toe. Gesels diep dinge, delf soms waar 
dit ongemaklik is, maar heg waarde aan julle 
kosbare tyd saam.

Lag baie en wees soms verspot, want ek en jy 
kan tyd nie terugdraai nie.

Wees opreg en kyk jou mense in die oë 
wanneer jy vir hulle vertel hoe lief jy hulle het. 
Moenie dit op Facebook of sosiale media plak as 
jy dit nie reguit vir hulle kan vertel nie.

Ek en jy is vir ons eie geluk verantwoordelik. 
Geluk is mos ‘n binnewerkie.

Mag jou binnewerking blom en mag daar 
hope mooi, maklik en smaaklik om jou wees in 
die feestyd! Ons sien jou in 2025!

Mag die Vader elke stuurwiel vashou en 
elkeen van ons vooruit gaan met ons planne en 
ons drome!

Liefde

Praat Saam

mense weet
www.koerania.co.za

Heg waarde 
aan mekaar

Dia van Staden

Koerania kuier in die Kaap
Foto 1: Renus Steyn was die eerste 

Uitvoerende Hoof van die Orania Dorpsraad 
en is ‘n geliefde pionier. Koerania het die voorreg 
gehad om by hom in sy huis in Stilbaai te gaan 
kuier en vertel in Januarie se uitgawe meer oor 
dié gesin se lewe in die Kaap. 

Foto’s 2 & 3: Netwerk24 het ‘n lesersontbyt 
aangebied wat redakteur, Dia van Staden, gaan 
bywoon het. Redakteurs van hul publikasies 
en ondersteuners het aan paneelgesprekke oor 
nuusgebeure en gemeenskapsake deelgeneem. 
Mia Spies het met Willem Jordaan, redakteur 
van Die Burger en voormalige politieke joernalis, 
Christo van der Rheede, uitvoerende hoof van 
die FW de Klerk-stigting, en Dawie Boonzaaier, 
politieke verslaggewer van Rapport gesels om 
sin te maak van wat na die verkiesing vir die 
land voorlê. Dr Willie Cilliers, voorsitter van die 
Afrikaanse Handelsinstituut, het aan ‘n ander 
paneelgesprek deelgeneem. 

Foto 4: Hugo Redelinghuys is die redakteur 
van die Suid-Kaap Forum in Riversdal. Dia van 
Staden het by hom ‘n draai gaan maak en heerlik 
met hom oor mediasake gesels.

Dr. Willie Cilliers, AHi-voorsitter

Renus Steyn

Dia van Staden en Hugo Redelinghuys

Mia Spies 

Orion - Die lig op 
jou horison

Ysterklipstraat N19; Orania

orania@diydepot.co.za            087 237 6800

Besigheidure: 
Weeksdae  07h00-17h00 
Saterdag  08h00-13h00

Kom koop
jou

geskenkies  
hier en

bederf jou
geliefdes.

Kamp 
Toerusting,

Gas 
Toerusting,

Tuin 
Benodigdhede

,
Bou Materiaal,

Sement ,
Staal,

Hout, ens.

BRING JOU HUISPLAN, ONS 
KWOTEER OP DIE HELE HUIS SE 

MATERIAAL.

BESTE 
DIEN
S
OOIT

Geseende Christusfees
Dankie vir U ondersteuning in 

2024

Ysterklipstraat N19, Orania
0872376800

Blaser

R 499

R 999

R 649

R 899R 999

R 999

R 549

R 1999

R1899

R 699

R1899

Laaier

3AH 
Battery

Kantsnyer
Bossnyer 
stel

Skuurmasjien

Impak boor 
stel

Drywer boor 
stel

Gifspuit 
12L

Kettingsaag 
45CC

Hoekslyperstel 
115mm

Promosie tot 15 Januarie     
2025

Marcel Badenhorst-Nieuwoudt is vanaf 1 Desember as 
Bo-Karoo Opleiding se nuwe Departementshoof van 
Landbou aangestel. Sy was tot onlangs ‘n lektor in 

Boerderybestuur en bring ‘n wavrag kennis, ervaring en ‘n opregte 
liefde vir landbou-opleiding na haar nuwe posisie.

Paul Vogel, Uitvoerende Hoof van BKO, sê: “Marcel se insig en 
leierskap is onontbeerlik vir ons groeiende visie vir die Landbou-
departement. Sy is nie net ‘n uitstekende akademikus nie, maar 
ook ‘n dinamiese leier.”

Marcel deel haar gevoel: “Dit is en was nog altyd my droom 
om te help bou daaraan dat ons jongmense ‘n hoopvolle toekoms 
kan hê en om my energie in ons eie mense te belê. Landbou en 
akademie is my passie. Hierdie is vir my die voltooiing in die sirkel 
van akkreditasie tot nou en die begin van groot drome wat ‘n 
werklikheid sal word met die uitbou en groei van ons departement. 
Ek is kinderlik opgewonde oor wat die toekoms vir ons inhou.”

Marcel boer 
groter

‘N VREUGDEVOLLE KERSSEISOEN 
WORD ELKE LESER TOEGEWENS.
MAG DIE WARE BETEKENIS VAN 

ONS VADER SE GEBOORTE BY 
ELKEEN INSLAG VIND.

Geseënde Christusfees!

DEURLOPENDE AKTIWITEITE
BEGELEIDE PERDERITTE
Tyd en plek: aangedui by bespreking
Sagte boude (1,4km) – ф150
Harde boude (8km) – ф250
Eina boude (12km) – ф400
Perdekarretjie:
Een uur rit deur die strate van Orania - ф300
Kontak: Gabriël - 083 415 0632
dieperderuiter@gmail.com

ORANIA NAGLEWE
Tyd: 11:00 – 00:00 - Toegang gratis
Plek: Klankgrens
Beskrywing: Maande tot Saterdae
Orania naglewe vir dié wat jonk van gees is! Gesellige 
samesyn gedurende die dag vir families. Roomys en 
melkskommels tot yskoue biere en skemerkelkies 
beskikbaar. Lekker kuier en sokkie-musiek gedurende 
die aande.
Kontak: Hannetjie Conradie - 082 788 9625
GEEN DRANK AAN ONDER 18 JARIGES NIE

WEEKLIKS OP SONDAGAANDE
KOFFIEKROEG
Tyd: 19:00-22:00 - Gratis
Plek: Gemeenskapsaal
Beskrywing: Die Olyfboom nooi alle jeug en 
belangstellendes om ons weeklikse Koffiekroeg by te 
woon. Kom kuier rondom koffie en koekies!
Wanneer: Elke Sondagaand na die Gereformeerde
Kerk Oranjerivier se aanddiens.
1, 8, 15, 22, 29 Desember.
Kontak: Doret - 071 628 6234

VRYDAG 06 DESEMBER
KLERE EN KRANSE AANDMARK
Tyd: 18:00 - ф120 (slegs bo 18’s)
Plek: Die Kantien
Beskrywing: Klere en Kranse aandmark. Bou ‘n krans 
en drink ‘n glas wyn (ingesluit by prys), of kom kuier 
net saam! Te koop by mark: Klere wat min of glad nie 
gedra is nie, teen ‘n winskoop!
Kontak: Magdaleen - 072 347 5250

SATERDAG 07 DESEMBER 
BASAAR
Tyd: 09:00 – 18:00 - Gratis
Plek: Orania Sportterrein
Beskrywing:  Basaar - NG Kerke Orania en 
Vanderkloof. Perderitte, Springkastele, Boeresport, 
Tombolaspele, Spitbraai, Pannekoek, Dansvertonings, 
Gimnastiekvertonings, Talentkompetisie: 1 tot 19 
jariges, Geskenke, Basaarpoedings, En vele meer!
Kontak: Judy - 081 535 4534

VANAF 09-13 DESEMBER
WELTEVREDEN DANS AKADEMIE – DANSKLAS
WEEKPAKKET
Tyd: 09:00 - Daagliks
Plek: Lauren boerdery, Vliegveld
Beskrywing: ф340 per kind, ф465 per volwassene, 
ф565 per volwasse paartjie
Weeklange vakansie dansklas-pakket.
Kontak: Lana - 082 859 1829

DINSDAG 10 DESEMBER 
GELOFTEWEEK VOORAFPROGRAM: OPTOG
Tyd: 17:30 - Gratis
Plek: Orania Beweging
Beskrywing: Optog vanaf Orania Beweging na die
Monumentkoppie. Skriflesing, 10 minute vertelling, 
Lees van Gelofte, Ps. 130. Open Gelofteweek met ‘n 
tradisionele Afrikaneroptog. Bring jou Orania-vlag 
saam!
Kontak: Pieter - 061 813 8272

WOENSDAG 11 DESEMBER 
GELOFTEWEEK VOORAFPROGRAM: 
VEROOTMOEDIGING
Tyd: 17:30 - Gratis
Plek: Bo-Karoo Opleiding Ouditorium
Beskrywing: Verootmoediging en Bloukransmoord-
vertelling Skriflesing, 10 minute vertelling, Lees 
van Gelofte, Ps. 130. Kranslegging Kom herleef die 
Bloukransverhaal - die grootste kindermoord wat 
Suid-Afrika al ooit beleef het - en word nederig voor 
God.
Kontak: Pieter - 061 813 8272

WATERWYSER BOEREBLYSPEL
Tyd: 19:00 - ф50
Plek: Gemeenskapsaal
Beskrywing: Hierdie Boereblyspel handel oor
Ouma Driedoring en haar twee dogters, Anna en San 
wat hulle plaas probeer terug kry. Ouma het genoeg 
geld om hulle uit die verknorsing te red, maar sal eers 
onthou waar sy dit weggebêre het wanneer die tyd 
aanbreek om te sterf. Intussen draai sy die verstrooide 
waterwyser, Willa Water en ou Gert van die buurplaas 
om haar pinkie en sorg vir ‘n heerlike ontknoping.
Kontak: Anje - 072 970 7050

TYDTOETS
Tyd: 18:00 – 18:40 - Gratis
Plek: Gemsbok Sportinstituut
Beskrywing: Tydtoets
Dit vind elke Woensdag plaas vanaf die Gemsbok 
Sportinstituut. Daar is 2 opsies: 4km of 8km. Of jy 

stap, draf of hardloop, jy is baie welkom! Water en 
Coke word voorsien.
Kontak: Christo - 083 628 0272

DONDERDAG 12 DESEMBER 
GELOFTEWEEK VOORAFPROGRAM: ORANIA-KOPPIE 
KLIM
Tyd: 17:30 - Gratis
Plek: Orania Beweging
Beskrywing: Kom klim Orania se koppie. Skriflesing, 
10 minute vertelling, Lees van Gelofte, Ps. 130. 
Ons kom by Orania Beweging bymekaar en klim
die Orania-koppie. Met ‘n pragtige uitsig luister
ons na die Bloedrivierverhaal en lê die Gelofte af.
Kontak: Pieter - 061 813 8272

WATERWYSER BOERE BLYSPEL
Tyd: 19:00 - ф50
Plek: Gemeenskapsaal
Beskrywing: Hierdie Boereblyspel handel oor Ouma 
Driedoring en haar twee dogters, Anna en San wat 
hulle plaas probeer terug kry. Ouma het genoeg geld 
om hulle uit die verknorsing te red, maar sal eers 
onthou waar sy dit weggebêre het wanneer die tyd 
aanbreek om te sterf. Intussen draai sy die verstrooide 
waterwyser, Willa Water en ou Gert van die buurplaas 
om haar pinkie en sorg vir ‘n heerlike ontknoping.
Kontak: Anje - 072 970 7050

MAAK KERSKAARTJIES
Tyd: 09:00 – 10:00 - ф50 per persoon
Plek: Die Kantien
Beskrywing: Ons maak Kerskaartjies. Materiaal en 
‘n koeldrank word voorsien. Bespreek jou plek op 
WhatsApp!
Kontak: Magdaleen - 072 347 5250

VRYDAG 13 DESEMBER
WAATLEMOENFEES
Tyd: 12:00 - ф5 per waatlemoenskyf
Plek: Gemeenskapswembad
Beskr yw ing:  Kom vier  die  somer  met  ‘n 
waatlemoenfees! Speel en smeer mekaar by Orania 
se pragtige Gemeenskapswembad. Daar is geen beter 
manier om jou Vrydag te spandeer nie!
Kontak: Marieta - 082 264 1486

AANDMARK
Tyd: 17:00 – 21:00 - Gratis
Plek: Kuierstoep - Kleingeluk
Beskrywing: Kom geniet ‘n Kers-aandmark deur 
Gousblom aangebied. Koop iets te ete, kuier met 
vriende en verken al die pragtige stalletjies.
Kontak: Hardus - 082 808 1784

GELOFTEWEEK VOORAFPROGRAM:  
NAG IN DIE MUSEUM
Tyd: 17:30 - Gratis
Plek: Kuierstoep - Kleingeluk
Beskrywing: Nag in die Museum. Skriflesing, 10 
minute vertelling, Lees van Gelofte, Ps. 130. Na 

afloop van die lees van die Gelofte by die Kuierstoep 
beweeg almal na die Dorpskantoor. Bring en braai 
(vure word voorsien) | Kinders slaap in en om die 
museum. Kom geniet ‘n avontuur-oorslaapaand by 
Orania se kultuurhistoriese museum! Bevestig vooraf 
jou bywoning:
Kontak: Cara - 078 051 9698 /  
cara@kultuurtuiste.co.za

VASBYTSTAP
Tyd: 18:00 - Gratis
Plek: Orania Veiligheidsdienste
Beskrywing: Neem deel aan die jaarlikse 60km, 
aangebied deur OVD se Taakspan, ten bate van die 
Orania Veiligheidsdienste se personeel. Die stap vereis 
‘n 10kg rugsak, wat die gewig van verbruiksitems 
soos kos en water uitsluit. Deelnemers moet by ‘n 
gemiddelde spoed van 5km per uur, en by die pas 
wat die organiseerders aangee, kan hou of hulle sal 
onttrek word. Gratis, maar vir elke 10km wat nie 
voltooi word nie, is daar ‘n ф100 “boete” aan Orania 
Veiligheidsdienste om hulle werk te ondersteun. 
(Byvoorbeeld indien ‘n persoon op 40km onttrek, sal 
hy of sy ф200 betaal.)
Kontak: Theuns - 071 352 2754

GEMEENSKAPDANS
Tyd:  18:00 - ф70 per volwassene, ф40 per kind
Plek: Gemeenskapsaal
Beskrywing: Kom geniet ‘n gemeenskaplike dans. 
Kontak: Lana Maree - Weltevreden Dans Akademie 
- 082 859 1829

SATERDAG 14 DESEMBER
GELOFTEWEEK VOORAFPROGRAM: BOEREDAG
Tyd: 15:00 - Gratis
Plek: Kleingeluk Parkie (Kuierstoep)
Beskrywing: Boeresport
Tyd: 16:30 - Gratis
Plek: Gannabos Parkie (Kuierstoep)
Beskrywing: Wapendemonstrasie. Skriflesing, 10 
minute vertelling, Lees van Gelofte, Ps. 130.
Tyd: 18:00 - ф10
Plek: Gemeenskapsaal
Beskrywing: Volkspele
Kontak: Pieter - 061 813 8272

MODEPARADE
Tyd: 16:00 – 19:00 - ф100 (kaartjies te koop by Aan-
die-Oewer kantoor)
Plek: Aan-die-Oewer se tuin
Beskrywing: Son, Styl en Safari Modeparade. Bring 
jou eie piekniekmandjie, kombers, stoel, vleis, eetgerei 
en bykosse vir ‘n lekker gesamentlike braai na afloop 
van parade. Vure word verskaf.
Kontak: Dia - 083 726 1180

MAANDAG 16 DESEMBER 
GELOFTEDAG
Tyd: 09:00 - Gratis - Voorsang 08:30
Plek: Aan-die-Oewer grasperk
Beskrywing:
09:00 Erediens – Ds. Koos Kirsten
09:45 Feesrede – Prof. Andries Raath
10:30 Bedankings en verversings
Orania se gemeenskaplike Geloftediens. Bring jou 
kampstoel of piekniekkombers en beskerming teen 
die son.
Kontak: Pieter – 061 813 8272

DAAGLIKS VANAF 17 DESEMBER
BINNEBAND-DRYF
Tyd: 07:00 – 08:00 - ф100 per persoon
Plek: Aan-die-Oewer
Beskrywing: Kom dryf op ’n binneband! Maksimum 6 
persone per keer. Bespreek en meld aan by Ontvangs. 
LW: geen binnebande beskikbaar op 15, 16, 22 en 29 
Des. nie.
Kontak: Aan-die-Oewer - 063 777 3366

VLOTVAART
Tyd: 18:00 – 19:00 - ф120 per persoon, ф60 kinders 
onder 12
Plek: Aan-die-Oewer
Beskrywing: Vlotvaarte. Bespreek jou vlotrit en meld 
aan by Aan-die-Oewer se ontvangs. Let wel: Geen 
vaarte op 15, 16, 22 en 29 Desember nie
Kontak: Aan-die-Oewer - 063 777 3366

DINSDAG 17 TOT DINSDAG 24 DESEMBER
KLIJN GALLERY KUNS- EN KERSMARK
Let wel: Sondag 22 Desember: Gesluit
Tyd: 09:00 - 19:00 - Gratis
Let wel: Dinsdag 24 Desember: 09:00 - 12:00
Plek: Anna Boshoff Saal, Volkskool Orania
Beskrywing: ‘n Uitstalling van Orania en omgewing 
se kunstenaars, skeppers en bakkers. ‘n Fees van 
saam kuier, omgee en deel wees van iets spesiaal. 
Kom spandeer tyd saam met jou geliefdes, kom 
drink ‘n koppie koffie en bring jou breiwerk of 
neem deel aan een van die aktiwiteite wat aangebied 
word. Ondersteun plaaslike talent en vind daardie 
perfekte geskenk van handgemaakte items tot unieke 
kunswerke en heerlike plaaslike lekkernye.
DAAGLIKS: - Teetuin - Bring jou ma / vriendin of 
niggie en kom verf ‘n mini bordjie of canvas vir slegs 
ф50.
Kontak: Anesta: 063 980 7102

DINSDAG 17 DESEMBER
WYSE MANNE IN ORANIA - ‘N SKATTEJAG 
KOMPETISIE
(deel van KLIJN GALLERY KUNS- EN KERSMARK)
Tyd: 09:00 - 19:00- Gratis
Wyse Manne het vroegoggend in Orania opgedaag!
Geskenkbewyse word uitgedeel vir Oraniërs en 
besoekers wat die Wyse Manne na ons mark toe bring.
Wenners word om 19:00 aangekondig.
Kontak: Anesta: 063 980 7102

WOENSDAG 18 DESEMBER
LEGKAART BOU!
(deel van KLIJN GALLERY KUNS- EN KERSMARK)
Tyd: 09:00 - 19:00 - Gratis
Kom bou saam aan die legkaart!
Kontak: Anesta: 063 980 7102

SKEP KLAS VIR KINDERS
(deel van KLIJN GALLERY KUNSEN KERSMARK)
Tyd: 10:00 - ф80
Kinders word uitgenooi om ‘n gemmerbroodmannetjie 
te kom versier! Alle benodighede ingesluit.
Kontak: Anesta: 063 980 7102

VRYDAG 20 EN MAANDAG 23 DESEMBER
STORIETYD VIR KINDERS!
(deel van KLIJN GALLERY KUNSEN KERSMARK)
Tyd: 10:00 - ф50
Kom luister saam na die storie en geniet ‘n aktiwiteit 
na die tyd. Kinders 10 jaar en jonger.
Kontak: Anesta: 063 980 7102

SATERDAG 21 DESEMBER
VERF ‘N VAAS
(deel van KLIJN GALLERY KUNS- EN KERSMARK)
Tyd: 10:00 - ф200
SKEP KLAS: Kom verf ‘n vaas. Koffie, vaas en 
alle benodighede ingesluit. Vooraf bespreking 
noodsaaklik.
Kontak: Anesta: 063 980 7102

DINSDAG 17 TOT MAANDAG 23 DESEMBER 
MUSIEK OP DIE TRAPPE
Tyd: 19:30 - Gratis
Plek: Kaalvoettrappe
Beskrywing: Bring jou stem of instrument en kom 
sing of speel saam met die OKeR blaas- en stryk 
ensemble kersmusiek uit die gesang- en liedboek.
Kontak: Anesta - 063 980 7102

DINSDAG 17 DESEMBER 
KITAAR- EN SANGPRET
Tyd: 10:00 – 11:00 - ф5 vir donasieblik
Plek: Aan-die-Oewer grasperk
Beskrywing: Bring jou kitaar of kom sing net saam! 
Kinders van alle ouderdomme welkom.
Kontak: Christelle 084 586 5600 - Ciska 082 767 4842

Pendeldiens
Eleksa Orania Pendeldiens 
van Kleingeluk tot by Orania-Wes.  
Stoppe op die roete vertrek by Gannabos, Kuierstoep, Olienhout 
Woonstelle, Karooland Sentrum, ou Poskantoorgebou  
(Karoosig Aftreeoord) Eleksa en Vulstasie.

Ф10 per rit

Kinders 0 – 5 jaar gratis as op ouer se skoot sit
Bejaardes 75 en ouer tussen 09:00 en 16:00 gratis vervoer

Elke halfuur vertrek vanaf Gannabos om 05:45 

Vertrek vanaf die vulstasie om 06:15 – 08:00 elke halfuur, en 
daarna elke uur

Dienste stop daagliks om 18:30

Saterdae se  
eerste rit  
om 06:15 
GEEN DIENSTE  
OP SONDAE EN  
GEESTELIKE  
VAKANSIEDAE NIE!

Kontak Jannie Roux 082 573 4575VERTREKTYE

DIE ORANIA BEWEGING SE  
VAKANSIEPROGRAM 2024-2025 VERVOLG

ORANIA ORA EN dOra BESPREKING
Tyd: 18:00 – 20:00 - Gratis
Beskrywing: Ora en dOra inligtingsaand. Kom geniet 
‘n gesellige aand by Die Kantien en ontdek alles wat 
jy moet weet oor die Ora en die dOra-toepassing. 
Verwelkoming met ‘n komplimentêre sjerrie, wyn 
en ligte etes sal verkoop word. Moenie hierdie 
insiggewende en lekker aand misloop nie!
Kontak: Orania Sakekamer - 060 547 9585

WOENSDAG 18 DESEMBER
BOU GEMMERKOEKHUISIES
Tyd: 18:00 - ф250 (Bespreek vooraf. Geen onder 18’s)
Plek: Die Kantien
Beskrywing: Bestel jou klaar gebakte panele en 
kom kuier, span jou kreatiwiteit in en bou jou 
gemmerkoekhuisie saam met ons! Pizza en wyn word 
bedien.
Kontak: Magdaleen / Die Kantien
072 347 5250 / 071 279 1694 / 071 279 1694

MUSIEKPYPE-PRET
(BOOMWACKER JAM)
Tyd: 14:00 – 15:00 - ф80 per persoon
(aanbieding vir kinders 5 – 12jr.)
Plek: Chris Jooste Ouditorium
Beskrywing: Kom beleef goeie energie en vind jou 
ritme. Moet nie hierdie prettige geleentheid misloop 
nie. Beperkte plek beskikbaar per sessie. Bespreek 
betyds jou plek!
Kontak: Christelle 084 586 5600 -Ciska 082 767 4842

BUITELUG FLIEK EN PIEKNIEK
Tyd: 19:30 – 20:30 - Gratis
Plek: Aan-die-Oewer grasperk
Beskrywing: Piekniek en fliek op die grasperk by die 
Oewer. Vir oud en jonk. Bring ‘n piekniekmandjie en 
kombers en kom geniet die aand saam met ons.
Kontak: Karin - 076 265 2675

DONDERDAG 19 DESEMBER
MUSIEKPYPE-PRET
(BOOMWACKER JAM)
Tyd: 14:00 – 15:00 - ф80 per persoon
(aanbieding vir kinders 5 – 12jr.)
Plek: Chris Jooste Ouditorium
Beskrywing: Kom beleef goeie energie en vind jou 
ritme. Moet nie hierdie prettige geleentheid misloop 
nie. Beperkte plek beskikbaar per sessie. Bespreek 
betyds jou plek!
Kontak: Christelle 084 586 5600 - Ciska 082 767 4842

VRYDAG 20 DESEMBER 
JOPIE FOURIE-HERDENKING
Tyd: 05:00 – 06:00 - Gratis
Plek: Orania Rebellieboom
(langs die muurbalbaan in Diamantlaan)
Beskrywing: Jaarlikse Jopie Fourie-herdenking
Kontak: Cobus Pretorius - 084 554 4770

KLEIN REUS-FEES
Tyd: 08:00 – 20:00 - Gratis
Plek: Aan-die-Oewer Grasperk
Beskrywing: Radio Orania se jaarlikse fondsinsame-
lingsgeleentheid. Potjieskos te koop. Stalletjies. 
Strorieverteller kompetisie. Optredes, vermaak en 
lekker kuier.
Kontak: Jan - 079 553 4674

WATER- EN BOERESPORT
Tyd: 12:00 - Gratis
Plek: Orania Gemeenskapswembad
Beskrywing: Boeresport: Toutrek, sakspring en 
driebeenresies om en deur die swembad. Pret vir oud 
en jonk!
Kontak: Marieta - 082 264 1486

SATERDAG 21 DESEMBER
KRUISSKYF EN SKYFIES
Tyd: 18:00 - Prys op aanvraag
Plek: Die Kantien
Beskrywing: Bespreek betyds om jou plek te bevestig!
Kontak: Magdaleen - 072 347 5250 / 071 279 1694

KERSLIG, VERS EN MELODIE
Tyd: 19:00 – 21:00 - ф200
Plek: Die Rebel Restaurant en Wynboetiek
Beskrywing: Musiek en ete. Kom sê saam dankie 
vir ‘n genadejaar. Kaartjies sluit vermaak, ‘n heerlike 
geplukte hoender roosterkoek en ‘n glas huiswyn of 
‘n koeldrank in. Die kunstenaar is Franna Benade en 
jou gasvrou is Elmarie van Dalen.
Kontak: Dia - 083 726 1180

WOENSDAG 25 DESEMBER
SWEMBAD GRATIS TOEGANG
Tyd: 12:00 - Gratis
Plek: Orania Gemeenskapswembad
Beskrywing: Gratis toegang by Orania Gemeen-
skapswembad op hierdie dag vanaf 12:00. Braaigeriewe 
beskikbaar.
Kontak: Marieta - 082 264 1486

SATERDAG 28 DESEMBER
FIETS- EN WYNTOER
Tyd: 16:00 – 19:00 - ф200 per persoon (geen onder 18’s)
Plek: Orania Beweging
Beskrywing: Fiets- en wyntoer. Bring jou fiets en kom 
neem deel aan ‘n toer regdeur Orania. Die toer stop 
op verskillende punte waar wyn geproe word. Die 
fiets- en wyntoer sorg jaarliks vir hope pret tydens 
die vakansieprogram! (Vervoer beskikbaar vir diegene 
wat nie fietsry nie).
Kontak: Frans – 064 755 1762

SPELETJIES EN NACHO’S
Tyd: 18:00 – 22:00 - Gratis
Plek: Gemsbok Sportinstituut
Beskrywing: Sakekamer speletjies en Nacho’s aand.
Speletjies is gratis!
Kontak: Magdaleen - 072 347 5250

DINSDAG 31 DESEMBER
OUJAARSDANS
Tyd: 11:00 – 00:00 - Gratis
Plek: Klankgrens
Beskrywing: Oujaarsdans
Kontak: Hannetjie - 082 788 9625

WOENSDAG 01 JANUARIE 2025
NUWEJAARSMYL
Tyd: 06:00 - 07:15 - Gratis
Plek: Karoosig aftreeoord
Beskrywing: Jaarlikse straatmyl. Begin by Karoosig 
aftreeoord in die straat op pad dorpsraad toe. 
Ons hardloop af in Soetdoringstraat, Smarag en 
draai regs in Diamantlaan en eindig dan by die 
Gemeenskapswembad. Deelnemers spring dan in 
die swembad.
Kontak: Christo - 083 628 0272

NUWEJAARSKUIER
Tyd: 11:00 – 00:00 - toegang gratis
Plek: Klankgrens
Beskrywing: Nuwejaarskuier
Kontak: Hannetjie - 082 788 9625

Bo-Karoo Opleiding is reeds daarvoor bekend dat hulle unieke boerderytradisies vir hul studente 
skep wat volhoubaar is. Aangesien sweiswerk een van die tweedejaar Boerderybestuur se 
toevoegings is, maak die studente iets uniek uit klip en yster.

Die tweede kudde klipkoeie is die dorp ingestuur!

Die Wincklers is al deur diep waters en 
as gesin is hulle baie in die kollig. Dié 
lewensgidse dui op ervaringe van twee 

mense wat die pad met God stap.

Lewensgids vir vroue, Aletté-
Johanni se nuwe boek, is geskryf 
vanuit ’n vars, nuwe perspektief en bied 
tydlose wysheid wat aanklank by vroue 
van alle ouderdomme sal vind.

Van die onderwerpe wat bespreek 
word is ‘Hoe om die beste JY te wees’, 
‘Hoe om ’n goeie vriendin te wees’, 
‘Hoe om ’n goeie jong student te wees’, 
‘Hoe om die beste vrou te wees’, ‘Hoe 
om die beste ma te wees vir babas/
kleuters/laerskool kinders/tieners’, ‘Hoe 
om sosiale media te benader’, ‘Hoe om 

finansies te hanteer as individu/getroud/gesin’ 
en vele meer.

Lewensgids vir mans, Heinz Winckler se 
nuwe boek, is geskryf vanuit ’n vars, nuwe 

perspektief en bied tydlose wysheid 
wat aanklank by mans van alle 
ouderdomme sal vind.

Van die  onder werpe  wat 
bespreek word is ‘Hoe om die 
beste JY te wees’, ‘Hoe om ’n goeie 
vriend te wees’, ‘Hoe om ’n goeie 
jong student te wees’, ‘Hoe om die 
beste getroude man te wees’, ‘Hoe 
om ’n goeie pa te wees, ‘Hoe om 
sosiale media te benader’, ‘Hoe om 
finansies te hanteer as individu/
getroud/gesin’ en vele meer.

Lekkerlees

Begronde riglyne vir vandag se vraeG R O N D LY N

Die gelofte wat die Voortrekkers in 
1838 gemaak het, is een van die mees 
betekenisvolle oomblikke in ons 

geskiedenis. Op daardie dag het hulle belowe 
om ’n dag aan die Here toe te wy as ‘n rusdag 
indien Hy hulle die oorwinning oor die Zoeloe-
leër sou gee. Hierdie gelofte, wat op 16 Desember 
herdenk word, is nie net ’n historiese gebeurtenis 
nie, maar ’n handeling wat diep gewortel is in wat 
die Bybel leer oor geloftes.

Kom jou geloftes na
Die Bybel gee duidelik riglyne oor geloftes. 

Deuteronomium 23:21-23 sê: “As jy aan die Here 
jou God ‘n gelofte doen, moet jy nie versuim 
om dit te betaal nie; want die Here jou God sal 
dit sekerlik van jou eis, en dit sal sonde in jou 
word.” Hieruit leer ons dat geloftes ’n ernstige 
saak is, iets wat nie ligtelik gemaak of gebreek 
mag word nie.

Die boek Prediker waarsku verder dat dit 
beter is om nie ’n gelofte te maak as om een te 
maak en dit dan nie na te kom nie (Prediker 
5:4-5). Dit wys vir ons die heilige aard van ’n 
gelofte teenoor God. Dit mag nie as ’n strategiese 
ooreenkoms of pligpleging  beskou  word nie, 
maar moet gesien word as ’n daad van diepe 
afhanklikheid en gehoorsaamheid aan Hom.

Geloftes is nie beloftes nie

Die Bybel onderskei duidelik tussen geloftes 
wat mense aan God maak en die verbondsbeloftes 
wat God met Sy volk sluit. Byvoorbeeld, Jakob 
maak ’n gelofte in Genesis 28:20-22 waarin hy 
verklaar dat die Here sy God sal wees as die Here 
hom beskerm en seën. Dit is ’n daad van geloof, 
maar dit hang van God se voorsiening af.

God se beloftes is altyd standvastig en seker 
soos 2 Korintiërs 1:20 ons herinner: “Want 

Die gelofte in Christus
hoeveel beloftes van God daar ook mag wees, in 
Hom is hulle ja en in Hom amen, tot heerlikheid 
van God deur ons.” God se verbondsbeloftes 
aan Abraham, Moses, en Dawid is ewige tekens 
van Sy getrouheid en onveranderlike liefde. God 
maak nou nog aan elke gelowige beloftes. Beloftes 
oorspan selfs geslagte.

Geloftes in Christus

Alhoewel die Boeregelofte dikwels in die lig 
van volksidentiteit beskou word, moet ons besef 
dat alle geloftes slegs waarde en betekenis kry 
in die lig van God se verbondsluiting. Die Here 
het Homself in genade aan sy kindersverbind 
deur die verbond, en hierdie selfbinding maak 
dit vir gelowiges moontlik om geloftes in 
afhanklikheid aan Hom te maak. Hierdie diepe 
verbondsverhouding is alleen moontlik deur 
Christus, die Hoof en Middelaar van die verbond, 
soos Hebreërs 9:15 verklaar: “En daarom is Hy 
Middelaar van ’n nuwe testament, sodat ons … 
die belofte van die ewige erfenis kan ontvang.”

Christus, as die Hoof van die verbond, is 
die fondament waarop elke gelofte rus. Sonder 
Hom sou enige gelofte ’n kortstondige menslike 
poging wees, maar deur Christus kry dit 
ewigheidswaarde. Geloftes wat gemaak word, is 
daarom onlosmaaklik gebind aan Hom wat die 
vervulling en sekerheid van God se verbond is. In 
Hom ontvang ons nie net die voorreg om geloftes 
te maak nie, maar ook die krag en genade om dit 
na te kom, tot eer van God en tot die opbou van 
Sy koninkryk.

16 Desember 

Die gelofte van onsvolk herinner ons aan die 
Here se voorsienigheid in die geskiedenis. Dit 
wys ons die noodsaaklikheid om dankbaar te 
wees en toegewyd aan God te lewe. Gelowiges 
vandag, moet erken dat enige belofte wat ons 

maak, nie ons eie planne of vermoëns kan weerspieël nie, maar volledig gegrond moet wees op die 
soewereiniteit van Christus en sy heerlikheid.

Die erfenis van 16 Desember is daarom ’n geleentheid om nie net ons volk segeskiedenis te herdenk 
nie, maar ook te besin oor ons eie band met God. Ons moet daarom soos die gelowiges van vroeër, 
ons lewens en geloftes voor God bring, en alles doen in gehoorsaamheid aan Christus, tot Sy eer.

Voortrekker Monument - Jacobus Hendrik Pierneef - Foto: www.WikiArt.org

BEKOSTIGBAAR 
BESKIKBAAR    

SIGBAAR    
MAANDELIKS

KOERANIA HELP JOU OP JOU TEIKENMARK TE BEREIK

SKAKEL 083 726 1180  
OM JOU EKSKLUSIEWE SPASIE 

TE BESPREEK

Orania se Verteenwoordigende Raad 
beklemtoon  selfwerksaamheid
Riaan Jacobs, die Voorsitter van die Orania Verteenwoordigende Raad (OVR), 

stel voor dat Oraniërs pragmaties moet wees oor die Nasionale en Provinsiale 
verkiesing en dat, indien hulle wil deelneem daaraan, hulle ‘n party moet 

soek wat selfbeskikking as deel van hulle beleid ondersteun. “Jou beginsels en 
geloofsoortuigings moet nie in die verkiesingsproses verkrag word nie,” noem hy.  

“Oraniers sal weereens nie afgeraai word om aan die Nasionale en Provinsiale 
verkiesing deel te neem nie, maar as iemand die Orania-idee ondersteun, sal hy 
nie terugverlang na die verlede nie,” gesels hy. Hy herinner Oraniërs daaraan dat 
deelname aan ‘n verkiesing elke individu onderwerp aan die uitslag daarvan en 
dat jy jouself aan daardie gesag moet onderwerp. 

Riaan verduidelik dat die OVR hul met Orania en die progressie wat reeds 
hier plaasvind sal besig hou, aangesien daar geen rede is om op die res van Suid-
Afrika te fokus nie. Dit is egter belangrik om bewus te wees hoe ons omgewing ons 

Dia van Staden - Redakteur

moontlik kan beinvloed. “Ons bou ons selfbeskking in Orania op 
grond, fisiese, sosiale, ekonomiese, politieke, juridiese, kulturele 
en christelike vlak. Dit is die enigste manier om uiteindelik ‘n 
Volkstaat te kry, want geen stembus gaan dit vir ons gee nie,” 
beaam hy. 

Hy vertel dat die OVR primêr twee take het: 
1. Interne samehang vir die vier grondentiteite, wat verskillende 

behoeftes en karakters het om binne die Orania-idee te belyn. 
Beginsels soos eie arbeid, verblyfreg, regspraak en die nuut 
gestigte grondgebruiktribunaal moet vir almal belangrik 
genoeg wees sodat dit gekoester word. 

2. Eksterne skakeling is van uiterste belang.  Riaan sê dat die 
oorlegsone gevestig is en Orania se staatkundige bevoegdhede 
nou formeel herken word. Dié stap, buiten dat ons volgens 
die Afbakeningsraad binne Thembelithle se grense val, het 
ons nou formeel onder hulle gesag uitbeweeg. Daar vind 
heelwat skakeling met ander kultuurgroepe, joernaliste 
en afvaardigings van kultuurorganisasies en ander lande 
plaas.  In hierdie opsig is daar baie nou samewerking met 
die Orania Beweging en die Dorpsraad. Die OVR streef 
ook na goeie verhoudings met buurmunisipaliteite, die 
distriksmunisipaliteit en regering, beide Provinsiaal en 
Nasionaal.  

 Aangesien die OVR minimum invloed het en wil hê, 
en die meerderheid van die besluitneminng in die 

grondentiteite gesetel is, neem die OVR leiding met die 
belyning van Oraniërs.  Daar word tans baie energie 
bestee aan die skryf van ‘n grondwet vir die OVR en 

Orania. 

Op die vraag of hy negatiewe aanvalle op Orania tydens die 
aanloop tot die verkiesing verwag, sê Riaan dat daar tradisioneel 
altyd iets gebeur om Orania in die kollig te plaas. “Daar is altyd 
een of ander aanvallende media berig, of Orania word versoek 
om te kyk of daar iets kontroversieel geskep kan word. Ons 
is anders en ons volg nie die status quo nie. Op elke vlak van 
regering en funksionering ontwikkel ons alternatiewe prosesse 
en instellings soos met ons veiligheid, regspraak, elektrisiteit en 
algemene dienslewering. In die res van SA stort die kernfaktore 
ineen, maar hier skep ons alternatiewe daarvoor,” sê Riaan trots. 

Die OVR het tot stand gekom op grond van die stryd teen die 
beoogde inlywing van Orania by die Thembelihle Munisipaliteit. 
Na ‘n hofstryd het Orania sy eie Verteenwoordigende Raad 
demokraties verkies. In die begin het Orania hoofsaaklik uit die 
aandeleblokskema bestaan met die Dorspraad as owerheid wat 
deur aandeelhouers verkies word. Namate meer grond bygekoop 
en bewoon is deur Oraniërs en nuwe grondentiteite ontstaan het, 
het die behoefte dat die OVR sy rol as owerheid moet inneem 
al groter geword. 

Die OVR word elke vyf jaar tergelykertyd met die landswye 
munisipale verkiesing deur alle inwoners van Orania bo 18 jaar 
verkies, en is daarmee wyd verteenwoordigend en demokraties.  
Kandidate staan as individue en nie volgens ‘n partlys nie.  Die 
OVR is in ‘n sekere sin ‘n Orania-parlement wat breë rigting 
gee maar nie met uitvoering op grondvlak en met dag-tot-dag 
besluite gemoeid is nie. Die OVR bestaan uit twaalf lede met 
‘n voorsitter, onder voorsitter, en ‘n verdere twee lede wat die 
dagbestuur vorm. Die huidige OVR is in 2021 verkies. 

Na blady 2

Tiaan Eloff is 14 maande oud, maar hy het nie op hom laat wag toe daar ‘n 
uitnodigende plas modderwater op die Orania Sportterrein se atletiekbaan 
na ‘n mini reënbui gelê het nie. Volgens mamma Jessica, het hy homself 
omtrent geniet!

Foto Jessica Black-Eloff

Die battery
Orania is in die afgeleë Noord-Kaap gesetel 

en het op Donderdag 25 April ontvangs 
geneem van ‘n reuse batterysisteem wat 

die geleentheid sal skep vir die dorp om voortaan 
tussen 06:00 en 22:00 beurtkragvry te wees.

Die drie vragmotors het skuins voor 08:00 die 
dorp binne gery en ‘n groot groep uitbundige 
inwoners het die konvooi verwelkom. Daar was 
‘n energieke geskarrel by die plek wat vir die 
battery as staanplek voorberei is. Die elektriese 
span van die Orania Dorpsraad en verskaffers 
was byderhand om seker te maak dat hulle 
presies weet waarmee hulle vir die volgende 
maand of twee gaan werk. 

Die elektrisiteitsverskaffer, Orasol, deel 
Koerania mee dat die 4.8MWh BESS 4.3MWh 
bruikbare kapasiteit met ‘n maksimum uitset 

Misbruik van enige van hierdie nommers is strafbaar.
Na-uurse tegniese bystand is vir die rekening van die 

inwoner, tensy die probleem veroorsaak is deur ‘n fout 
aan die kant van die Dorpsraad se infrastruktuur.

NOODNOMMERS

Die hele proses van koppeling en toetsing 
behoort ten minste twee maande te neem 
voordat die stelsel in volle werking gestel sal 
kan word. Die gemeenskap sien daarna uit om 
produktief te wees sodat die ekonomie kan 
floreer. 

Die multi lithium-ioonbatteryselle bevat 
‘n vloeistofverkoeling wat tot optimale 
temperatuurbestuur sal lei. Die huidige 
kragbehoefte in Orania is tans ongeveer 
1.2MW en bereik soms ‘n piek van 1.9MW. 
Alles dui daarop dat die battery vir die hele 
dorp krag kan voorsien vir 2 ure in piektyd en 
3 tot 4 ure gedurende ander tye wanneer die 
battery ten volle gelaai is. Orasol se sonplaas 
verskaf reeds 1.25MW wat 40% van Orania se 
elektrisiteitsbehoeftes dek. 

Terwyl daar nie ‘n bedrag bekendgemaak 
is vir die batterykoste nie vertel Riaan Jacobs, 
Projekbestuurder van Orasol, dat onafhanklike 
akademici beraam dat die dorp se jaarlikse 
ekonomiese verlies wat aan beurtkrag toegeskryf 
kan word, meer as dubbeld die prys van ‘n 
battery beloop.

Dit is vir Orasol se bestuur belangrik dat die 
hele gemeenskap by die proses moet baat. “Die 
droom is om elektrisiteit uiteindelik goedkoper 
te kan verskaf, sodra die skuld grootliks gedelg 
is,” vertel Riaan. 

“Orania groei tans met tussen 10 en 16% en 
die toekomstige uitbreiding van Orasol sal van 
die inwonertal se groei en ESKOM se vermoë 
om aan behoeftes te voorsien afhang,” sê Jacobs.

Meer fotos op blady 2

wat die ekonomie 
kan stimuleer

Die trokke met die batterye ry Orania binne
van 2.75MWh bied. Mauritz Meyer, hoof van 
elektries by die Dorpsraad verduidelik dat daar 
nog baie werk is voordat die battery operasioneel 
sal wees. “Ons wag nog vir heelwat toerusting 
van verskaffers in Gauteng af voordat ons sekere 
noodsaaklike koppelings kan doen,” vertel hy.

Volgens Mauritz moet die skakeltuig wat 
in die skakelkiosk geinstalleer moet word nog 
arriveer, maar die basis waar hy moet staan is 
reeds voltooi. Die skakelkiosk sal gekoppel word 
aan die hoofsubstasie in die netwerk.

Tans is die elektriesespan se fokus om die 
kabels tussen al die tipes toerusting gekoppel 
te kry. Mauritz vertel dat die gelykstroomkabel 
reeds gekoppel is, en dat sekere kontrolekabels 
tussen die beheerkas, wat nog moet arriveer, en 
die batterye tans gekoppel word.

Marinda le Grange, 
skilder, het onlangs 

die kunswerk 
van Frans de 

Klerk, voormalige 
Uitvoerende Hoof van 
die Orania Dorpsraad, 
aan die dorpskantoor 

oorhandig. 

Foto: Nadia Ettwein

BKO studente  
benodig mentors in praktyk
Bo-Karoo Opleiding (BKO) se personeel en 

leierskap bedink voortdurend innoverende 
idees wat tot die voordeel van hul studente 

se praktiese opleiding kan lei.

Tydens ‘n inligtingsaand op Woensdag 2 
Oktober, is die geleenthede vir voornemende 
mentors, wat reeds in die industrieë van 
loodgieter, elektries of konstruksie staan, om 
van studente in hul werkplekke gebruik te maak, 
uitgelig.

Paul Vogel, uitvoerende hoof van BKO, het 
verduidelik dat die behoefte aan arbeid in Orania 
vergemaklik kan word deur studente aan te wend 
wat reeds in ‘n spesifieke rigting studeer, om 
daardie arbeid te verrig, en in ruil daarvoor word 
die student met die noodsaaklike vaardighede 
toegerus wat aan bedryfsvereistes voldoen.  

Johan Klinck, BKO se hoof van ambagte 
het dit so aan mentors gestel: “Help ons om 
vaardighede te versterk deur jou werksplek vir 
ons opkomende ambagslui oop te maak.”

ORANIA GEMEENSKAPSKOERANT

Oktober, 2024 Volume 01 | Uitgawe Nr. 10

KOERANIA REDAKSIE:  Redakteur Dia van Staden   |   Grafiese ontwerp / Uitleg  Koos Gagiano   |   Kontakbesonderhede  redakteur@koerania.co.za  Tel: +27 83 726 1180

Lees meer 
binneK I T S N U U S

Heldedag word gevier 
Bladsy 2

Jannie Roux bou monumente 
Bladsy 3

Thomas van Dalen reik uit
Bladsy 3

NALN is ‘n letterkundeskatkis
Bladsy 5

Borskankerstories wat jou ruk
Bladsy 6

Marna leer sjinese kinders
Bladsy 7

Ilze Smit verken soetigheid
Bladsy 9

Orania hou karnaval
Bladsy 11

Volkskool se matrieks neem 
afskeid
Bladsy 11

Fikse meisies behaal 2de plek
Bladsy 12

Ongevalle  |  Brand  |  Veiligheid
060 501 7877 of 053 207 0089

Water & Riool  |  Elektries
053 207 0063/4 (Kantoorure) 053 207 0089 (Na-ure)

Misbruik van enige van hierdie nommers is strafbaar.
Na-uurse tegniese bystand is vir die rekening van die 

inwoner, tensy die probleem veroorsaak is deur ‘n fout 
aan die kant van die Dorpsraad se infrastruktuur.

NOODNOMMERS

Foto: Dia van Staden

Johan het bygevoeg dat BKO fokus op 
gestruktureerde opleiding dit vir werkgewers 
maklik maak om hul studente te plaas, en dat 
die mentorstelsel sal verseker dat vakleerlinge 
onder die beste omstandighede kan leer en 
ondervinding opdoen. Hy het bygevoeg dat die 
beroepssertifikaat gebaseer is op vaardigheid 
en voldoening aan bevoegdhede, en nie op ‘n 

tydperk waarbinne sukses bereik moet word nie.

BKO bied verskeie beroepskwalifikasies 
aan, insluitend Elektrisiën, Loodgieter en 
Messelaar, elk met NKR-vlak 4 sertifikate. 
Hierdie programme stel studente in staat om 
hulle loopbane in verskeie sektore verder uit 
te bou. 

Die voordele van die beroepskwalifikasie is 
as volg beskryf:

• Goed gevormde vakleerlinge met nodige 
kennis en vaardighede vir die werkgewers.

• Werkgewer is nie gebind met ‘n drie-jaar 
vakleerlingskap kontrak nie.

• Werkgewers het vakleerlinge vir 18 maande 
aaneenlopend.

• Meer gestruktureerd en gestandaardiseer.

• Kwalif ikasies is  op gelyke voet met 
internasionale vereistes, kwalifikasies en 
neigings.

Bo-Karoo Opleiding se nuwe studenteraad vir 2024/2025 is onlangs aangekondig. Jo-Mari Conradi (Sekretaris), Hencko Vollgraaff (Voorsitter), Marlize van Rooyen 
(Sport en Kultuur) sit voor en links agter staan Marike Labuschagne (Hoof: Studentesake), Wynand Hugo (Studente-ondersteuning), Charl Knoetze (Sosiaal), Ruben 
Doubell (Adjunkvoorsitter) en Paul Vögel (Uitvoerende Hoof).

Skakels

www.koerania.co.za

Volg ons op sosiale media

Na bladsy 2

Johan Klinck

Orania bied die alternatief 
Die Orania Beweging se jaarlikse 

ledenaweek is van 22 tot 24 Maart 
s u k s e s v o l  a an g e bi e d .  Ve r s ke i e 

ingeligte sprekers het die gehore met ‘n 
verskeidenheid temas toegespreek. Alhoewel 
die raadsvergadering en die ledevergadering ook 
gedurende die naweek se program ingepas word, 
is dit die kosbare samesyn en gesprekke van lede 
wat ‘n belangrike rol tussen al die inligting en 
besluitneming speel.

Die sprekers vir die Vrydagaand met Hendrik 
le Roux wat ‘n alternatiewe finansiële sektor 
voorgehou het, is opgevolg deur Bastiat en Dane 
Viljoen, twee broers wat oor die mag van ‘n 
alternatiewe monetêre stelsel en goud inligting 
gedeel het. Hulle het na geld as ‘n belangrike 
middel tot vryheid verwys, maar dat ekonomiese 
waarde deur die instansie beheer word wat die 
geldeenheid beheer. Hulle het ‘n goudbasis 
vir Orania aangemoedig. Die twee broers se 
aanbieding het baie vrae en wye belangstelling 
uitgelok.

Saterdagoggend kon lede vir die vergadering 
registreer, maar voor dit is daar heerlik om die 
kostafels gekuier en prof Dieter Holm het sy 
opinie gedeel met die tema: Alternatiewe op 
onvriendelike stede. Hoe word ‘n ware tuiskoms 
ontwerp? 

Na afloop van ‘n suksesvolle ledevergadering 
kon ‘n opsionele dorpstoer onderneem word. Die 
Saterdagaand het Joost Strydom, Uitvoerende 
Hoof van die Orania Beweging, die slot tema van 

die naweek met sy toespraak gelewer: Orania: 
hoe gaan dit met die alternatief? ‘n 2024-idee 
oudit.

Die meer as 80 persone wat die ledenaweek 
bygewoon het is dit eens dat daar nooit opgehou 
moet word met die uitbou van alternatiewe 
nie. Die naweek is Sondag met ‘n gesamentlike 
erediens afgesluit.

Gaan luister gerus hier na die sprekers:

Skakel na Hendrik le Roux en Bastiat en Dane 
Viljoen se toesprake: https://youtube.com/live/
KJ0L4QTEbEI?feature=share

Skakel na Dieter Holm se toespraak: https://
youtube.com/live/q-QEdHuX-Jg?feature=share 

Dia van Staden - Redakteur

Dié jongmense weet hoe om hulle vryheid in Orania te geniet. 
Spesiale vriendskappe word gebou wat vir ‘n leeftyd kan hou.

Foto: Dia van Staden

Dieter HolmJoost Strydom, 
Uitvoerende Hoof van 
die Orania Beweging.

Dane en Bastiat Viljoen
Orania Beweging se lede kon weer hande vat om 
Orania as die alternatief te bevestig.

Misbruik van enige van hierdie nommers is strafbaar.
Na-uurse tegniese bystand is vir die rekening van die 

inwoner, tensy die probleem veroorsaak is deur ‘n fout 
aan die kant van die Dorpsraad se infrastruktuur.

NOODNOMMERS

Die Vryheidstigting se beraad -  
die Federale gedagte
Die beraad van die Vryheidstigting op 

Saterdag 7 September, met die tema 
“Die Federale Gedagte: Oorspronge en 

Vooruitsigte” was ’n diepgaande bespreking oor 
die relevansie van federalisme, selfregering en 
gemeenskaplike strukture vir die Afrikaners van 
vandag. Verskeie gesiene sprekers het bygedra tot 
’n lywige diskoers wat die historiese oorspronge 
van die federale idee ondersoek, asook die 
huidige en toekomstige vooruitsigte daarvan in 
Suid-Afrika.

JOHANNES ALTHUSIUS EN AFRIKANERS IN 2024 – 
PROF KOOS MALAN

Prof. Koos Malan se aanbieding het gefokus 
op die gedagtes van Johannes Althusius, ’n 
belangrike politieke teoretikus wat dikwels 
beskou word as die vader van die moderne 
federalisme. Malan het verduidelik hoe 
Althusius se idees oor selfregering en politieke 
samewerking steeds vir die Afrikaners van 2024 
relevansie het. Volgens Althusius moet gesag 
en mag op verskeie vlakke versprei word en nie 
in een sentrale owerheid saamgetrek word nie. 
Hierdie benadering ondersteun ’n stelsel waar 
kleiner gemeenskappe hulself regeer, terwyl hulle 
steeds deel vorm van ’n groter federasie.

Prof. Malan het beklemtoon dat Afrikaners, 
gesien teen die agtergrond van Suid-Afrika se 
huidige politieke landskap, ’n hernude fokus 
moet hê op selfbeskikking en gedesentraliseerde 

Misbruik van enige van hierdie nommers is strafbaar.
Na-uurse tegniese bystand is vir die rekening van die 

inwoner, tensy die probleem veroorsaak is deur ‘n fout 
aan die kant van die Dorpsraad se infrastruktuur.

NOODNOMMERS

Foto: Dia van Staden

bestuur. Dit bied ’n teenwig teen sentralisasie en 
die bedreiging van kulturele homogenisering. 
Hy het ook daarop gewys dat die federalistiese 
model, wat erkenning gee aan diversiteit 
en plaaslike outonomie, ’n pad vorentoe vir 
Afrikaners en ander minderheidsgroepe in Suid-
Afrika kan wees. Hierdie model sal die stryd om 
kulturele en politieke vryheid kan versterk, veral 
in ’n tyd waarin die politieke dinamika van die 
land gedurig verander.

DIE GESIN EN POLITIEKE LEWE – ALIDA KOK
Alida Kok, departementshoof: Sosiale 

Wetenskappe by Akademia, het in haar 
aanbieding gefokus op die gesin as die fondament 
van ’n gesonde samelewing, en hoe dit inpas 
by die federale gedagte. Volgens haar is die 
huisgesin nie net ’n sosiale eenheid nie, maar ook 
’n politieke eenheid. Sy het die vraag ondersoek: 
Hoe word ’n politieke lewe gehuisves? In haar 
besinning het sy beklemtoon dat die gesin die 
plek is waar burgerskap begin en waar die eerste 
vorms van selfregering en verantwoordelikheid 
aan kinders oorgedra word. Deur die opvoeding 
van kinders, die bestuur van huishoudings en die 
handhawing van gesinswaardes, speel die gesin 
’n fundamentele rol in die breër politieke lewe. 
Daarin het sy ook op die punt die siening van 
Hannah Arendt gekritiseer.

Kok het verder aangevoer dat, in ’n federale 
struktuur, die rol van die gesin noodsaaklik is om 

plaaslike gemeenskappe te bou wat onafhanklik 
en selfregerend kan wees. Die federale gedagte is 
nie net van toepassing op politieke instellings nie, 
maar ook op die private sfeer, soos gesinne. Sy het 
daarop gewys dat die gesin as ’n miniatuurvorm 
van politieke selfregering funksioneer en dat die 
gesondheid van gesinne deurslaggewend is vir 
die gesondheid van die breër gemeenskap en 
federale strukture.

SUID-AFRIKA AS ‘N GEMEENSKAP VAN 
GEMEENSKAPPE – BAREND UYS

Barend Uys, AfriForum se hoof van 
interkulturele betrekkinge en samewerking, 
het sy aanbieding begin deur Suid-Afrika te 
beskryf as ’n “gemeenskap van gemeenskappe”. 
Hy het verduidelik dat, gegewe die land se 
uiteenlopende kulturele en volkere samestelling, 
dit ’n fout is om Suid-Afrika as ’n homogene 
nasie te beskou. Inteendeel, Suid-Afrika bestaan 
uit verskillende gemeenskappe, elkeen met sy eie 
unieke identiteit, waardes en gebruike. Hierdie 
diversiteit, volgens Uys, moet nie as ’n probleem 
beskou word nie, maar as ’n bron van sterkte en 
rykdom. Hy toon treffend aan dat die landsgrense 
nie volgens taal of volksgemeenskappe getrek is 
nie. 

Lees verder op bladsy 3

Twee sooie met agt grawe gespit… Die bekendstelling van die ontwikkeling van twee prominente nuwe geboue en Orania se 
Werksplein is op Donderdag 5 September deur die Orania Ontwikkelingsmaatskappy aangebied. Lida Strydom, Flip Buys, 

Apie Pienaar en Ohann Fourie het die eerste grond vir die nuwe gebou, wat ‘n spieëlbeeld van die huidige Duiker-gebou sal 
wees, gelig. Die Karoosig Aftree-oord se sooi is deur Pierre Fourie, Lukas Taljaard, Riaan Jacobs en Kobus Bester gespit. Dié 

ontwikkeling sal woonstelle vir bejaardes en ‘n nuwe hoësorgsaal insluit. Vervolg op bl. 2

Alistair van Heerden - Begrond

VA N U I T  D I E  G E H O O R

Vandag se BKO-studente word môre 
se meesters
Paul Vogel, uitvoerende hoof van die Bo-

Karoo Opleidingsentrum (BKO) het 
met dankbaarheid ‘n glasie gelig om die 

amptelike opening van die werkswinkels vir die 
ambagstudente te vier. Hy het op Woensdag 28 
Februarie tydens ‘n keurige kuierstoepfunksie 
almal teenwoordig bedank dat hulle die volgende 
fases van BKO se ontwikkeling saam vier. Die 
nuwe kenteken van BKO is onlangs bekendgestel 
en die inwyding van nuwe werkswinkels en 
ander fasiliteite is bykomende hoogtepunte. Die 
eerste vier klaskamers en die kuierstoep is vroeër 
al ingewy en Paul vertel dat dit alles bydra tot 
gehalte opleiding en arbeid. 

Op 1 Desember 2023 het personeel en 
studente die groot trek na die nuwe perseel 
aangepak en op 12 Januarie 2024 kon die 
nuwe studente hul intrek neem. Hy som die 
afgelope paar maande se werk met die woord 

dankbaarheid op. Hy kyk met waardering terug 
op die reis wat BKO tot hier geneem het. BKO het 
in 2019 met vyf studente begin en vandag is daar 
130 studente met vyf programme, vier koshuise, 
waarvan een ‘n daghuis is, 17 personeellede, ‘n 
Leer-my-hoe proefplaas en meer. 

Stef Pretorius, Solidariteit: Beroepsnetwerk 
Koördineerder : Ambag & IT, noem dat 
die Solidariteit Ambagsnetwerk se resep ‘n 
deurwinterde resep is waar jy begin deur 
studente goed op te lei. Daarna kry jy bekwame 
mense wat in die beroep staan en snoer hul 
saam in ‘n netwerk. Volgens hom maak die 
vaardigheidsbank van suksesvolle persone dat 
sukses uit die plan kan voortspruit.

Die jaarlikse Jou yster-kompetisie het 
gedurende 2023 landwyd meer as 1 000 
inskrywings gehad.

Dia van Staden - Redakteur

Rozanne Heroin, ‘n internasionale sweiser, 
was 2023 se Jou Yster wenner. Pieter Roux was 
2022 se wenner en het reeds diep spore getrap 
in terme van vaardigheid, maar het in die 
vaardigheidsnetwerk soveel geleenthede gekry 
om as mens in die volgende generasie terug te 
ploeg.

Die dag wat jy die kennis as 
ambagsman in die werkplek begin 
toepas, ontwikkel jou vaardighede 

werklik eers.  

Pieter Roux het vir die gehoor vertel hoe hy 
as kind saam met sy pa in die fabriek gewerk het 
en daar reeds ‘n liefde vir die ambagte ontwikkel 
het. ‘n Tegniese hoërskool het sy liefde net verder 
geprikkel en hy het homself as gereedskapmaker 
bekwaam. “Ek het by elke fabriek daarvan werk 
gemaak om te sien wie kwaliteit werk lewer en 
by wie ek meer kon leer. Ek het daardie persone 
as mentors gesien en kon vinniger meer van ‘n 
wye verskeidenheid ambagte leer. Hy was nog 
jonk toe hy besluit het om nie vir ‘n baas te werk 
nie, maar sy eie potjie te krap. Hy was ook gretig 
om aan ‘n nalatenskap te werk en daarom betrek 
hy jongmense in sy eie besigheid sodat hy sy 
kennis kan oordra. “Ek voel dat ons kennis aan 
die geslag van more moet oordra,” vertel Pieter

W i l l i e  Ve n t e r  i s  S o l i d a r i t e t  s e 
Adjunkhoofsekretaris: Metaal en Ingenieurswese. 
Volgens hom was daar die afgelope twee dekades 
‘n afwesigheid van trots vir ambagte. Hy 
verduidelik dat die trots vir ambagberoepe stadig 
maar seker herstel. Gemeenskappe aanvaar 
ambagte meestal as vanselfsprekend, maar die 
praktiese nut vir dié beroep word onderskat.

Hy vertel van die Jou Ysterkompetisie se 
adviesraad wat uit tien paneellede bestaan wat 
self formidabele ambagsmanne insluit. Die 
erkenning wat aan studente gegee word omdat 
hul meesters van hul ambag is of word, lewer 
volgens hom ‘n groot bydrae tot die volhoubare 
kwaliteit van hul werk. “Puik studente wat 
erkenning kry sal ander studente motiveer om 
goeie vakmanne te wees en die instelling sal 
daardeur ook erkenning kry dat hul kwaliteit 
opleiding bied.” 

Die beste vakleerlingkompetisie is deur die 
Solidariteit Ambagsnetwerk aangekondig en dit 
sal as Die Jong Reus toekenning bekendstaan. 
Bo-Karoo Opleiding sal die beoordeling van die 
wenners hanteer. 

Dr Dirk Hermann, die bestuurshoof van 
Solidariteit en direksielid van BKO, het sy 
aanvanklike ondervinding as jongman in Orania 
met die gehoor gedeel. Hy vertel dat Orania jare 
gelede eerder as ‘n ruimte beskryf kon word as 
‘n plek. “Intussen het dit ‘n plek geword wat 
persoonlikheid en karakter begin kry het. Die 

Gestaan, geval, gewens, gelag, gevra, gewonder, gestoei, gewen, versnel, gerem, geterg, 
gehuil, verskil, verander, gesien, gehoor, uitgespeel, verloor, ek het gedink ek het geleer, 
gelief, verlang, gemik, geland, gesorg, volhard, gevat, gelos, geslaag, genoeg. Ek het!

Lees berig op bladsy 5Foto: Dia van Staden

Esna de Beer wil dié lirieke van Laurika Rauch leef

na bladsy 2

Lees dit! 
Deel dit!

Beserings na botsing eis Helpmekaar se 
Hannelie 

Volgens videomateriaal het Hannelie 
Schwartz op Donderdag 1 Augustus om 
09:59 oor die N12, rigting Hopetown, 

gery toe die vervoertrok van Liebenlogistics haar 
voertuig getref het, en die voertuig ‘n paar keer 
getol het, voordat dit teen die metaal padreëling 
tot stilstand gedwing is. 

Volgens Theo Erasmus, die Prinsipaal 
van die Eureka Nood Mediese Dienste, wat 
vinnig op die toneel was, het hul Hannelie op 
die passasiersitplek met verskeie beserings 
aangetref. “Die impak van die trefslag en 
die tol van die voertuig moes gelei het tot 
die verplasing,” verduidelik Theo, wat ook ‘n 
bekwame lewensondersteuningsparamedikus is. 

Dia van Staden - Redakteur

Misbruik van enige van hierdie nommers is strafbaar.
Na-uurse tegniese bystand is vir die rekening van die 

inwoner, tensy die probleem veroorsaak is deur ‘n fout 
aan die kant van die Dorpsraad se infrastruktuur.

Foto: Dia van Staden

Hy vertel dat personeel van ‘n nabygeleë kliniek 
haar probeer help het.

Saam met Sivuyile Ndabetha en Tlale Ezekiel 
Tjamela, Eurekapersoneel, het hul haar so 
spoedig moontlik met die nodige stabilisering 
vir moontlike hoof, spinaal en borsbeserings 
uit die voertuig gehaal. “Sy het intensiewe sorg 
benodig wat ons nie langs die pad kon verskaf 
nie,” vertel Theo. 

Ettiene de Lange, hoof van die Orania 
Veiligheidsdienste, vertel dat hul net na 10:00 
die oproep ontvang het, waarna hy en Theuns 
Wessels, Weerbaarheidshoof, hul na die toneel 
gehaas het. Slegs die motorwrak en die Hopetown 
polisie was op die toneel. 

Ettiene het as voorkomende maatreël die 
snytoerusting en ambulans laat ontplooi, maar 
die dienste is herroep toe dit bevestig is dat dit 
onnodig was. 

By die Hopetown hospitaal het hul Hannelie 
se eggenoot, Hardus, en ‘n kollega, Janca Pieterse 
ontmoet. Die moontlikheid van ‘n helikoptervlug 
na Kimberley se Gariephospitaal is bevestig en 
die OVD-personeel kon hulself handig maak met 
die reëlings van die helikopter, ‘n landingsplek op 
‘n skool se rugbyveld oorkant die hospitaal en die 
verskaf van landingskoördinate. Susan Coetzer, 
operasionele bestuurder van Eureka, het bystand 
verleen met die aktivering van die lugambulans.

Op Saterdag 3 Augustus het die familie steeds 
per Whatsapp vir hul geliefde Hannelie gebed 
versoek. Die neurochirurg, dr Swanepoel het hul 
egter ingelig dat die kopbeserings baie ernstig 
was, maar dat vele ander beserings ook tot haar 
kritieke toestand bygedra het.

Hannelie het haar laaste asem op Sondag 
4 Augustus uitgeblaas en laat die Orania 
gemeenskap, waar sy met ywer die minder 
bevoorregtes met sorg gedien het, in skok. 

Koerania het verneem dat Hannelie op 
pad was na Strydenburg om ‘n kollega met ‘n 
uitdagende kinderbeskermingsituasie te gaan 
bystaan. 

Ettiene krap sy voorkop ingedagte en vertel: 
“Van elke situasie bly iets my by. Dit is hoekom 
ons bootste in die oggende aantrek, maar jy weet 
nie of jy dit die aand gaan kan uittrek nie.”

Die Solidariteit Helpende Hand Bo-Karoo 
Streek het in ‘n sosiale media plasing die volgende 
gesê: “Dit is met groot hartseer dat ons afskeid 
neem van Hannelie Schwartz. Sy het diep spore 
getrap in die harte van Oraniërs as maatskaplike 
bestuurder van Orania Helpmekaar. Haar hele 
menswees was iemand wat lus was vir die lewe 
en nie toegelaat het dat alledaagse dinge haar 
onderkry nie. Sy was ‘n bo-baas planmaker en 
het haar kollegas geïnspireer om die ekstra myl 
te loop. Sy was altyd gereed met goeie raad en ‘n 
woord van bemoediging waar nodig. DANKIE 
dat jy jou lewe gewy het om ‘n stem te wees vir 
diegene wat nie vir hulleself kan praat nie, en 
dat jy hoop gebring het waar ellendige toestande 
heers. DANKIE vir jou harde werk en diens aan 
die gemeenskap. Jou nalatenskap is groot en jou 
plek hier sal altyd leeg bly.”

Hardus het sy hart uitgestort toe hy ‘n 
Facebookplasing gemaak het wat lui: “My 
Blomvrou. Jou plekkie is skielik leeg en jou stem 
stil. Hierdie husband van jou mis jou alreeds. 
Ons is stukkend. Al wat ek kan vra is, hou die 
hemel oop vir as ek kom. Lief jou vir ewig. Tot 
ons mekaar weer sien.”

Tydens haar begrafnisdiens op Saterdag 
10 Augustus het ds Ronald Bain en Frans 
de Klerk, Uitvoerende Hoof van die Orania 
Ontwikkelingsmaatskappy, hul respek vir 
Hannelie en haar werk uitgespreek. Dit is gewis 
dat sy gemis sal word.

Abigail Ackermann is ‘n kreatiewe vrou wat graag 
haar kunsvernuf aan ander oordra. Sy leef sedert 
2006 ‘n vol lewe vanuit haar rolstoel. Lees meer oor 
haar pad met gestremdheid op bl. 3.

Die Memorandum van Ooreenkoms en 
Voorneme laat humeure onnodig opvlam

In ‘n onderhoud het Riaan Jacobs, Voorsitter 
van die Orania Verteenwoordigende Raad, en 
Carel Boshoff, Onder-Voorsitter van die OVR 

beklemtoon dat die voorgestelde Memorandum 
van Ooreenkoms en Voorneme nog nie van die 
onderhandelingstafel afgesmyt is nie.

Orania bestaan uit verskeie instellings en 
die OVR se rol daarin is om interne samehang 
en gedeelde belange tussen die instellings 
te versoen. Verder is die OVR vir politieke 
skakeling op ‘n nasionale en selfs internasionale 
vlak verantwoordelik.

Die afgelope nasionale verkiesing het die 
ANC in die Noord-Kaap gedwing om met die 

Misbruik van enige van hierdie nommers is strafbaar.
Na-uurse tegniese bystand is vir die rekening van die 

inwoner, tensy die probleem veroorsaak is deur ‘n fout 
aan die kant van die Dorpsraad se infrastruktuur.

Die winter het sy opwagting 
gemaak en maak behoorlik 
sy stem dik. Reinhardt van 
der Watt (3) en Juané van 

Wyk (5) speel hulleself 
warm op die speelterrein 

van Kieliepensies, die 
kleuterskool by die  
Volkskool Orania.

Foto: Dia van Staden

VF+ hande te vat, aangesien hul ondersteuning 
baie afgeneem en daar nie meer ‘n volstrekte 
meerderheid was nie. Die ANC het ‘n stabiele 
vennoot in hulle kamp benodig, aangesien hul 
steeds ‘n lid van die ANC as premier verkies wou 
kry. Die VF+ het nog altyd ‘n goeie verhouding 
met die provinsiale regering gehandhaaf en 
in ruil vir dié ondersteuning is daar primêre 
behoeftes deur die VF+ aangevoer. 

Carel Boshoff deel sy opinie dat politieke 
verhoudings op belange gebou word. Juis daarom 
maak dit verskille moontlik, want dit bedreig 
nie die algemene doelwit nie. Hy noem dat die 
Ooreenkoms se doelwit is om erkenning te gee 
aan wat Orania oor die afgelope 33 jaar bereik 

het, met die inagneming van die oorlegsone 
wat reeds gevestig is. Hy is van die opinie 
dat die groepering van ‘n hele paar kleiner 
ooreenkomste beter formulering en sterker 
betekenis kan kry indien dit saamgevat en 
bevestig word. “Alhoewel daar geen risiko vir 
Orania in hierdie Ooreenkoms skuil nie, kan dit 
die pad vorentoe net makliker maak,” deel Carel.

Die Voorneme, wat deel vorm van die 
Ooreenkoms, beteken dat die groei van Orania 
as ‘n opbouende gemeenskap, provinsiale 
ondersteuning sal geniet. Die aanvaarding van 
die Voorneme kan praktiese implikasies inhou 
wat byvoorbeeld potensiële onderhandeling oor 
stadsuitbreiding of die aansoek vir grond wat by 
die oorlegsone bygevoeg mag word, beinvloed. 
Indien die Voorneme ook nie aanvaar word nie 
sal selfs dit nie Orania se groei kelder nie.

Riaan het bevestig dat die oponthoud vir die 
ondertekening van die Ooreenkoms volgens hom 
eerstens die kompleksiteit van die samestelling 
van die regering van nasionale eenheid was. In 
die harwar is daar wel genoem dat die provinsiale 
regering nie sou teruggaan op hul onderneming 
nie.

Die media het egter die storie opgeblaas tot 
moontlike onafhanklikheid vir Orania, wat bloot 
nie die feite was nie, maar wat die ANC die harnas 
ingejaag het en negatiewe dekking veroorsaak 
het. Fikele Mbalula, die Sekretaris-Generaal 
van die ANC, het tydens ‘n radio onderhoud 
gemeld dat die ANC nie ‘n onafhanklike Orania 
sal aanvaar nie. Carel Boshoff reageer met die 
volgende: “Op dié tydstip in ons vryheidsstryd 
is onafhanklikheid nie op die tafel nie. Binne 
‘n politieke konteks is onafhanklikheid  ‘n baie 
groot woord, waar artikel 235, wat aan Orania 
erkenning gee, op selfwerksaamheid fokus. 
Die weerstand wat nou ontstaan het is eintlik 
onnodig en ongegrond. Die persepsie van die 
inhoud van die Memorandum het weerstand by 
opposisie partye veroorsaak wat hul messe vir 
die ANC in het. Die Memorandum is daardeur 
onder verdenking geplaas.”

Carel stel dit dat konstitusionele advies 
daarop gewys het dat die inhoud van die 
Memorandum nie vir enige persoon wat dit 
bestudeer problematies behoort te wees nie. “As 
Oraniërs moet ons besef dat ons besig is om die 
katedraal met klein steentjies te bou. Ons moet 
ook politieke vaardigheid aan die dag lê tot die 
ondertekening geskied,” voeg hy by.

Riaan sien daarna uit dat die provinsiale 
regering by hul ooreenkoms hou, alhoewel die 
druk op die ANC as party swaar weeg.

Lees verder op bladsy 2

Vloedskade laat Oraniërs 
saamspan

Vanaf Donderdag 28 Desember tot die Saterdag het harde stormreën 
Orania en ander dele van die Noord-Kaap getref. 

Volgens Oraniërs wat meer as vyftien jaar in die dorp woon 
was dit ‘n frats van die natuur wat hul nog nooit beleef het nie. Meer as 
170mm is oor ‘n tydperk van drie dae gemeet. Baie huise het deurgeloop 
toe modderwater deur hul huise gestroom het of soos ‘n dam om, en selfs 
binne sommige huise opgedam het.

André en Yolandi Hanford woon op ‘n hoewe wat aan die Rooi pad 
grens en het vier skape aan skok, koue en verdrinking afgestaan aangesien 
hulle penshoogte in die water gestaan het. Hy moes sy perde en ander 
skape na hoër gebiede skuif om hul veiligheid te verseker. ‘n Drukpomp, 
20 lusernbale en ses hoenders met twaalf kuikens het ook in die slag gebly.

Die eienaars van Aan-die-Oewer, waar baie selfsorg houthuise gebou 
is en wat as ‘n gesogte oornagakkommodasie vir besoekers aan Orania 
dien, André en Karin Coetzee, vertel dat die insinking van ‘n groot deel 
van hul grasperk teen die Oranjerivier uiters traumaties was. “Om meer 
as dertig jaar aan iets te bou en dan te sien hoe dit net verdwyn, breek 
mens se hart,” vertel André. 

Op 16 Desember het honderde inwoners en besoekers op daardie einste 
grasperk gesit om die jaarlikse Geloftefees te herdenk.

Vroeg op Saterdag 30 Desember is ‘n noodberoep op die gemeenskap 
gedoen om die Coetzee-gesin te hulp te snel om voorkomingsmaatreëls 
in plek te sit vir nog reën wat verwag is. Meer as 100 mans, vroue en 
kinders het met grawe opgedaag om met allerlei take behulpsaam te 
wees. Sandsakke is gevul en gepak, waterpype is aangewend om water te 
onttrek op plekke waar damme water gevorm het en oral was noodsaaklike 
handearbeid verrig.

Klimatoloog en professor in Omgewingswetenskappe by die eenheid 
vir Omgewingswetenskappe- en Bestuur aan die Noordwes Universiteit, 

Roelof Burger, vertel dat die wêreld die afgelope ses maande in ‘n El Niño-
fase is. Dié verskynsel veroorsaak tipies in die binneland ‘n droë somer. 
Alhoewel droër toestande vir die seisoen verwag word, kan koppeling 
tussen tropiese en sub-tropiese weer steeds verwag word. Volgens hom is 
hierdie sinoptiese patroon ideaal vir wydverspreide reën oor die binneland. 
Hy noem dat daar nie klinkklare bewyse daarvoor is nie, maar dat vele 
navorsers al die verband tussen ekstreme weer oor Suid-Afrika, soos hael 
en flitsvloede, met El Niño verbind het. 

André van Heerden, hoof van ingenieursdienste by die Orania 
Dorpsraad verduidelik dat stormwaterkanale nie die hoë watervloei kon 
hanteer nie en in erwe oorgespoel het. In Kleingeluk is ‘n paar huise deur 
vloedwater geaffekteer.

Hy vertel dat huise in Orania se vloere oor die algemeen nie hoog genoeg 
gebou word nie, aangesien daar die aanname is dat dit nie in die Karoo baie 
reën nie. André rig spontaan ‘n versoek dat inwoners en bouers bewustelik 
na die dreineringsopsies om hul huise moet oplet. “Kanale moet oop gehou 
word, interne dreinering moet vry van bourommel of tuinvullis gehou 
word. By nadere ondersoek is daar gevind dat baie afvoerkanale verstop 
was en dit het bygedra tot die probleem. Deur hierdie voorsorgmaatreëls 
te tref mag dit toekomstige oorstroming voorkom sodat huise beskerm 
kan bly,” noem André.

André verduidelik verder dat ‘n wolkbreuk ‘n uitsonderlike voorval is 
waarvoor ‘n ingenieur nie planne kan ontwerp nie, omdat dit ekonomies 
nie sin maak nie. Aangesien so iets nie algemeen voorkom nie, moet dit 
so goed as moontlik hanteer word wanneer dit gebeur het. Die feit dat dit 
baie droog was voor die vloed en grasbedekking min was, terwyl landerye 
in Vluytjeskraal-Noord en 272 met jong mielies op die lande gestaan het, 
het die vloei van die watermassa vergemaklik. “Alles het saamgewerk tot 
‘n perfekte storm.”

Na bladsy 2

Orania se naam soos heilige graal ontdek

Professor Jannie Rossouw is verbonde aan 
die Wits Besigheidsskool, maar het onlangs 
bande met Orania vir navorsingsdoeleindes 

opgeneem. Hy het gevind dat die voorgeskiedenis 
van Orania nie opgeteken is nie. “In hierdie 
ondersoek na die historiese “wortels” van Orania 
voor 1991, is weinig rekords beskikbaar,” vertel 
hy.

Selfs die rekords van die Departement van 
Waterwese (DvW), wat aanvanklik die dorp 
ontwikkel het, is ontoereikend. Die ontstaan 
van Orania se naam het egter sy verbeelding 
aangegryp en hy het onlangs uiters interessante 
bevindinge gemaak. 

Misbruik van enige van hierdie nommers is strafbaar.
Na-uurse tegniese bystand is vir die rekening van die 

inwoner, tensy die probleem veroorsaak is deur ‘n fout 
aan die kant van die Dorpsraad se infrastruktuur.

NOODNOMMERS

in daardie tydperk opgerig het vir huisvesting vir 
personeel wat op die Oranjerivier en verwante 
waterskemas gewerk het. Die ander dorpe is 
Gariep Dam (voorheen Oranjekrag), Midshaft, 
Oviston, Teebus, Uitkeer en Vanderkloof.”

Hier volg uittreksels uit sy artikel soos vir die 
Suid-Afrikaanse tydskrif vir Kultuurgeskiedenis 
saamgestel is:

ORANIA AS WATERWESEDORP
Die Departement van Waterwese het in 

1963 gedeelte 8 van die plaas Vluytjeskraal 149 
aangekoop met die doel om ’n dorp aan te lê. 
Hierdie dorp was aanvanklik bekend as die 
Vluytjeskraal-dorpsgebied.

Lees verder op bladsy 2

Prof Jannie besef dat hy ‘n heilige graal ontdek 
het, omdat hy indringende navorsing oor Orania 
as naam vir die dorp eerstehands ondersoek en 
gevind het. Verskeie argiefrekords bevat Orania 
en Vluytjeskraal se name, maar het geen detail 
ingesluit nie. 

Toe die naam vir die Taalburo voorgele 
is vir oorweging was hul onseker oor die 
naam Orania, want volgens hulle was die 
dorp 25 myl van die Oranjerivier af. Dit was 
uiteindelik Poskantoorrekords wat die vername 
inligting bevat en verskaf het. Uitgebreide 
korrespondensie het na die bevindinge gevolg. 
Die tussenin korrespondensie sal binnekort in 
‘n boek vervat word.

Ses voorstelle. Een naam. Dit klink dalk 
eenvoudig, maar die proses het tot redelike 
konflik gelei. Hy skryf ook: “Orania was een van 
sewe dorpe wat die Departement van Waterwese 

Koerania se 
damesspan tydens 
Raar Maar Waar  
Drizel Holtzhausen 
Gwen Dirker en 
Marcel Badenhorst

Foto: Dia van Staden

Professor Jannie Rossouw het wye navorsing 
gedoen om uiteindelik op die korrekte inligting 
af te kom wat verduidelik hoe Orania se naam 
ontstaan het. Oraniërs sal voorts dié kosbare 
inligting aan ander media en besoekers kan 
oordra.

EK VOEL DIT IS BASIESE RESPEK OM 
DIE SCOOP VIR ORANIA TE GEE. EK 

VOEL DAT DIE NUUS OP ORANIA MOET 
BREEK EN VAN DAAR AF KAN UITBREI.

PROFESSOR JANNIE ROSSOUW

S C O
O P

Springbok  
Vliegakademie 
land in Orania

As iemand twee jaar terug vir Petro van Wyk vertel het 
dat sy nou die Algemene Bestuurder van die Springbok 
Vlieg- en Grondakademie in Orania sou wees, sou sy jou 

met ongeloof aangekyk het.
As iemand twee jaar terug vir Petro van Wyk vertel het dat 

sy nou die Algemene Bestuurder van die Springbok Vlieg- en 
Grondakademie in Orania sou wees, sou sy jou met ongeloof 
aangekyk het.

Daardie ongeloof word deesdae met ‘n glimlag vol hoop en 
vooruitsig vervang. Petro wou na matriek net vlieg, maar volgens 
die toelatingstoets was haar profiel “nie gepas vir ‘n vlieënier nie”. 
Sy was uiters teleurgesteld, maar het besluit om haar gawes in te 
span en verwerf haar B Com Regte graad in 1993. Sy het haar 
kursus voluit aangepak en ook haar LLB-graad in 1996 verwerf. 
Haar loopbaan het by ‘n Benonipraktyk begin, waarna sy in 
Pretoria by ‘n praktyk aangesluit het. Sy is in 1998 as prokureur 
toegelaat.

Petro begin egter haar vliegopleiding amptelik in 1996 begin. 
Met ‘n streng pa wat die rieme styf getrek het trek sy terug huistoe, 
word verplig om haar opleiding te voltooi en verbied om muisneste 
te ontwikkel. 

Sy het aanvanklik verkeerspatrolies met ‘n vastevlerkvliegtuig, 
die Cesna172 gevlieg en die verkeer op Jacaranda FM vir die 
metro uitgesaai.

In 2000 vlieg sy die Jetstream41 vir SA Airlink en op 1 Januarie 
2003 sluit sy by SAL as mede-vlieënier aan. Petro vlieg vir ‘n 
tydperk van 18 jaar en 8 maande vir SAL. Sy het meer as 14 500 
vliegure agter haar naam, wat haar ‘n gesoute vlieënier maak. Sy 
is in 2007 getroud, maar die huwelik het ongelukkig nie uitgewerk 
nie. 

In November 2019 is SAL onder besigheidsbestuur geplaas en 
in Maart 2020 het die grendelstaat baie drome gestuit.

Haar ouers, Kaptein Flippie en Maryna Vermeulen, besluit toe 
om die paar weke op hul familieplaas, De Put, naby Petrusville 
deur te bring. Twee weke word uiteindelik sewe maande. “Die hele 
lugvaartindustrie het tot stilstand gekom en salarisse is vanaf Mei 
2020 totaal gestaak,” vertel sy met groot oë.

Petro voer gedurende dié maande lang gesprekke met haar 
ouers, wat die bedryf goed ken, om haar opsies te oorweeg. Die 
feit dat daar sprake was dat SAL die bestaande 500 vlieëniers na 88 
sou verminder het nie gehelp om haar vrese te besweer nie. “Ek is 
geheg aan familie, my land en kultuur en ek wou nie internasionale 
vliegwerk gaan soek nie,” sê Petro. 

Op die vraag of dié beroep vir vroue meer uitdagend is vertel 
Petro dat dit meer intellektuele krag as fisiese krag verg, maar dat 
daar voortdurende druk is om beter te presteer. Die feit dat haar 
pa soveel jare by SAL betrokke was en omdat sy ‘n vrou is het dit 
die eise soveel meer gemaak. Sy sê dat sy haar hoed lig vir vroue 
met gesinne wat steeds hoogtes bereik. “Jy moet voortdurend 
op n baie hoë vlak presteer om volhoubaar aan internasionale 
standaarde te voldoen,” deel sy.

Sy het voor ‘n kruispad gestaan en neem toe die uitnodiging van 
haar ouers aan om by die familiebesigheid, die Springbok Group 
of Companies by die Randse Lughawe in Germiston, betrokke te 
raak.  Die Springbok Group of Companies is in 2007 deur haar 
ouers gestig, wat onder andere vliegsafaris met historiese vliegtuie 
doen, onder die vaandel van Springbok Classic Air, vliegopleiding 
as Springbok Air Academy, asook onderhoud op vliegtuie as 
Springbok Aviation Services. Petro het meeste van die tyd nie lus 
gehad om op te staan nie en was in ‘n kantoor gekluister. Sy kon so 
bietjie met toeriste vlieg, maar nie genoeg om ‘n lewe te maak nie. 

Volgens haar het sosiale media die besigheid se profiel op 
‘n internasionale vlak aan die gang gehou omdat die bewaring 
van renosters, olifante, seeskilpaaie en die vernuwing van die 
Springbokhandelsmerk genadiglik soms die aandag getrek het. 

“Die sosiale media beeld wat geskep was, was meer opwindend as 
die realiteit,”sê Petro. Sy het gedink dat haar vliegloopbaan tot ‘n 
einde gekom het, maar die Here het ander planne met haar gehad. 

Aangesien sy jare al raadgewend betrokke is by die ontwikkeling 
van Orania se vliegveld het sy in 2023 die moontlikheid van ‘n 
vliegskool begin ondersoek.  

Sy is op 17 September 2022 met Danie van Wyk, ‘n plaaslike 
boer getroud, en woon nou tevrede in Orania. Danie is al verskeie 
jare by haar ouers se boerdery betrokke.

Sy het ‘n passie vir vlieg en besigheid en is entoesiasties om in 
die vliegbedryf in haar nuwe tuisdorp ‘n bydrae te lewer.

Op 11 November word Springbok Orania Vlieg- en 
Grondakademie amptelik geopen en die sosiale media blootstelling 
het reeds baie belangstelling van voornemende studente ontlok. 
Die akademie sal as substasie onder die Randfonteinse lughawe, 
Air Academy, funksioneer.

Daar is reeds 5 studente wat geregistreer het om voltyds of 
deeltydse opleiding te ondergaan. Verskeie werkende persone wat 
reeds hul PPL voltooi het, wil nou hul vliegure opbou en ‘n hele 
paar skoliere het aangedui dat hul vlieg as ‘n loopbaan oorweeg.

“Ek is opgewonde oor Springbok Orania omdat ek trots is op 
my taal, my christenskap en kultuur. Internasionale vlieg is Engels 
en om trots Afrikaans te leer vlieg is lekker!” 

Die akademie se kantore is by Vluytjeskraal te vinde en vir enige 
navrae kan Petro by 083 307 6112 gekontak word.

Volgende maand leer ons die instrukteur, Johan de Lange, 
beter ken.

Dia van Staden - Redakteur

KOERANIA REDAKSIE:  Redakteur Dia van Staden   |   Grafiese ontwerp / Uitleg  Koos Gagiano Kontakbesonderhede  redakteur@koerania.co.za  Tel: +27 83 726 1180

Kinderdrome… Petro van Wyk is ‘n 

baie goed opgeleide vlieënier wat pas 

aangestel is as die algemene bestuurder 

van die Springbok Vlieg-  

en Grondakademie in Orania.

MET DANK AAN ONS LESERS & ADVERTEERDERS
’N JAAR VAN STORIES EN NUUS

EEN JAAR, TWAALF UITGAWES, EN SOVEEL STORIES OM TE VERTEL. 

DANKIE AAN ELKE LESER EN 
ADVERTEERDER WAT HIERDIE  

REIS MET ONS DEEL.

KOERANIA - LEES DIT! DEEL DIT!

Koerania blaai terug in 2024

Esna huppel om ‘n verskil  
te maak

Vloedskade word Vloedskade word 
sistematies herstelsistematies herstel

Februarie 2024 | Bladsy 5

Dié jongmense weet hoe om hulle vryheid 
in Orania te geniet. Spesiale vriendskappe 
word gebou wat vir ‘n leeftyd kan hou.

April 2024 | Bladsy 1

VellieVoeteFees skop met ‘n barshou af!

Mei 2024 | Bladsy 3

Orania Skouspel 
spog met tuistalent

Januarie 2024 | Bladsy 12

Koerania blaai terug in 2024
Vanuit die gehoor

Moederskap:  
Carien en Gerhard plaas God eerste

Augustus 2024 | Bladsy 9

September 2024 | Bladsy 1

KAALVOETKONSERT

Oktober 2024 | Bladsy 11

ToneelwerkwinkelToneelwerkwinkel N
ov

em
be

r 2
02

4 
| B

la
ds

y 
6



Gemeenskapsnuus

VOLUME 02 / UITGAWE NR. 01DESEMBER, 2024 BLADSY 10

Laat Koerania maandeliks by 
jou voordeur aflewer!

Dit bly lekker om die papier in jou hand te hê wanneer jou eie 
gemeenskapsnuus gelees word.

Maak gebruik van die aanbod om jou Koerania te laat aflewer 
sodat jy altyd op hoogte bly van ons eie mense se stories.

Of jy by die huis of by jou besigheid is,  
Koerania se nuus spreek tot almal.

R500-00 vir 12 maande
Besoek  ons webblad by  

koerania.co.za/intekenvorm 
of skandeer die QR Kode 

om in te teken.
Vir meer inligting kontak Dia van Staden by  

083 726 1180 of epos na  
redakteur@koerania.co.za

Anneke was 
geliefd

Op Maandag 2 Desember moes Orania en Bo-
Karoo Opleiding van hul geliefde voldoenings-
en eksamenbeampte afskeid neem. Anneke het 
‘n fatale hartaanval gehad en is in die Orania 
Kliniek oorlede. 

Anneke Canei het ‘n sleutelrol gespeel in BKO 
se akkreditasie en voldoening, en haar toewyding 
en harde werk het ‘n groot bydrae tot BKO se 
sukses gelewer.

Innige medelye is aan haar familie, vriende 
en geliefdes gerig. Haar lewe was ‘n voorbeeld 
vir baie.

Die Stigting vir Bemagtiging deur Afrikaans (SBA) het aan die einde van November in die Karoo 
rondgery om met lede van die verskillende kultuurgemeenskappe te gesels en opnames te maak om 
die onderskeie vorme van Karoo-Afrikaans op film vas te vang. 

Sandra Prinsloo, bekende aktrise en verhoogkunstenaar, het as SBA se Ondervoorsitter die 
onderhoude met sprekers gevoer en die Apollo Teater was een van die plekke wat aangewend is vir 
dié gesprekke se opnames. Die Applous Café het heerlike kos en koffie bedien terwyl die span van 
SBA in Victoria-Wes gekuier het. Die SBA se missie is om geletterdheid deur Afrikaans te ontwikkel 
en om respek vir die taal te bewerkstellig.

Die redakteur van Koerania het die geleentheid aangewend om met Sandra Prinsloo oor haar 
planne vir 2025 te gesels en ‘n moontlike besoek aan Orania te bespreek.

Foto: Tim Wege

Ben Gibbons (SBA projek-koördineerder), Hanlie Swart (Apollo Teater), Contessa Kruger 
(Applous Café), dr Mvula Yoyo (SBA Direksielid), Sandra Prinsloo (SBA Ondervoorsitter) en Dia 
van Staden (redakteur Koerania).

Afrikaans –  
jou lekker 
ding!

Ben Gibbons (SBA projek-koördineerder), Hanlie Swart (Apollo Teater), Contessa Kruger (Applous Café), dr Mvula Yoyo (SBA Direksielid), Sandra Prinsloo (SBA 
Ondervoorsitter) en Dia van Staden (redakteur Koerania)..                                                                                                                                                      Foto: Tim Wege

Dia van Staden - Redakteur

Afrikaners is as kultuurgroep, deur die loop van ons 
geskiedenis, in essensie nog altyd afhanklik van die 
Liewe Vader. 

Dit is juis hierdie bevestiging van afhanklikheid wat 
ons as kultuur deur uiterse swaar tye verenig. Min het 
hierdie waarheid beter uitgeleef as die Voortrekkers op 
Bloedrivier ...

Om afhanklikheid van die Here te aanvaar, is om te 
aanvaar dat ons sonder Hom tot niet sal gaan. Ons gee oor, 
alles wat ons het, alles wat ons is. 

Die uitdagings wat ons kultuur nou ervaar, is meer 
genuanseerd en kompleks, dit is ’n kombinasie van direkte en 
indirekte aanval met die oog op die afplatting en uiteindelike 
uitwissing van ons kultuur.

Net oor daar nie assegaaie op die horison is nie, beteken 
nie daar is nie ’n bedreiging nie.

Ons kan egter leer uit ons verlede en wat tot dusver gelei 
het tot ons kulturele suksesse. Die dae wat kinders in skole 
waarde vanuit die Voortrekkerstories kon put, is verby, en 
is dit dus elke Afrikaner se verantwoordelikheid om die 
oordrag van hierdie ryk geskiedenis na die volgende geslag 
te verseker. 

Die tipe geloof wat dit neem om 20 000 Zoeloes in die 
gesig te staar en nie te vlug nie, sê baie van wie hierdie 
Voortrekkers was. Dit sal diep geestelike introspeksie neem 
om uit te klaar of ek self sou beskik oor hierdie diep geloof 
en vertroue, maar die Voortrekkers het; so goed het die Here 
hulle bewaar dat nie een Voortrekker op die dag sou sterf nie. 

Die Gelofte word hier dus ’n tasbare oomblik in die 
Christelike Afrikanergeskiedenis en is een van die groot 
boustene op ons ryk geskiedenis. 

Die Voortrekkers het nie vir hulleself, eie roem en eer 
geveg nie, maar vir ons, die nageslagte, sodat ons elke jaar 
opnuut ons afhanklikheid teenoor die Here kan verklaar. 

Die Gelofte lees: “Hier staan ons voor die Heilige God 
van Hemel en aarde om ’n gelofte aan Hom te doen, dat as 
Hy ons sal beskerm en ons vyand in ons hand sal gee, ons 
die dag en datum elke jaar as ’n dankdag soos ’n Sabbat 
sal deurbring, en dat ons ’n huis tot Sy eer sal oprig waar 
dit Hom behaag, en dat ons ook aan ons kinders sal sê dat 
hulle met ons daarin moet deel tot nagedagtenis ook vir 

die opkomende geslagte. Want die eer van Sy naam sal 
verheerlik word deur die roem en die eer van oorwinning 
aan Hom te gee.” 

Dit is ons voorreg om elke jaar opnuut op die 16de 
Desember ons afhanklikheid teenoor die Here te bevestig. 
Kulturele regte word gegee vanaf die Here en is dit ons 
verantwoordelikheid om hierdie te koester, te gebruik 
en te bou. Die Afrikaner het ’n ryk geskiedenis van 
veerkragtigheid juis oor ons weet ons word deur die 
Almagtige beskerm.

Die kultuur van opstand teen onreg strek ver terug in ons 
kulturele herkoms, Die Hervorming vanuit Wes-Europa, die 
opstand teen koloniale en plaaslike magte en vandag die 
weerstand teen die afplatting van ons kultuur.  

Ons geveg is egter vir die voortbestaan van ons kultuur 
en beaam ek in hierdie stuk dat ons soos ons voorgangers 
bankvas moet staan vir ons Westelike tradisies van geloof, 
orde, vryheid en bou. Dit is belangrik hier om onsself in 
konteks van die ontwikkeling van die Westelike beskawing 
te plaas en die uiterse groot rol wat die Afrikaner gespeel 
het om Westelike tradisies na Afrika te bring, skaamteloos 
te erken en daarop te bou. 

Elke dag, as ons ontwaak, prys ons die Here vir die 
plekkie onder die son wat aan ons toegeskryf is, die mense 
waarvoor ons verantwoordelik is en die kultuur wat in ons 
hande lê. 

Wees vir seker, ek en jy is hier om te bly. Bevestig dit 
saam op die 16de Desember en lê u Gelofte af.

Die Federasie van Afrikaanse Kultuur-
vereniginge (FAK) kyk terug op ’n jaar van 
baie hoogtepunte wat ons met die jeug van 
ons land kon deel.

Só besin die FAK oor die impakvolle 
inisiatiewe wat ons vanjaar aangepak het 
wat daarop gemik is om kreatiwiteit te 
koester, erfenis te bewaar en die jeug van 
Suid-Afrika te bemagtig.

Die FAK bly toegewyd om geleenthede 
te skep wat kinders en jong volwassenes 
inspireer om sinvol by die Afrikaanse en 
Suid-Afrikaanse geskiedenis betrokke te 
raak.

INTERNASIONALE AFRIKAANS-EKSPO
Vanjaar se Internasionale Afrikaans-

Ekspo het die verbeelding van kinders 
en jong volwassenes, wat ’n passie vir 
Afrikaans het, wêreldwyd gevier. Met die 
tema “TOEKOMS” het deelnemers van 
graad R tot 25 jaar oud hul drome en visies 
verken deur kuns, fotografie en kreatiewe 
skryfwerk. Die Ekspo het die volgende 
generasie aangemoedig om vernuwend te 
droom en ’n liefde vir hul taal te ontwikkel.

BESKERMING VAN ONDEWYSREGTE: DIE 
BELA WETSONTWERP-PETISIE

Die FAK het in 2024 ferm standpunt 
ingeneem teen die Wysigingswetsontwerp 
op Basiese Onderwyswette (BELA). Deur 
’n amptelike petisie te loods, het die FAK 
ouers, onderwysers en studente verenig in 
’n beweging om moedertaalonderrig en die 
outonomie van skole te beskerm. Hierdie 
poging het die reg op gehalte-onderrig in 
Afrikaans beklemtoon, wat die kulturele 
en linguistiese erfenis van toekomstige 
geslagte beskerm.

SLYPSKOLE KWEEK KREATIWITEIT
Die FAK het in 2024 vier dinamiese 

slypskole aangebied, elkeen aangepas om 
kreatiwiteit en passie by die deelnemers 
aan te wakker:
•	 Boeremusiekslypskool: Vereer tradi-

sionele musiek en instrumente.
•	 Kunsslypskool: Aanmoediging van jong 

kunstenaars om hulself uit te druk.
•	 Gedigtetoonset-slypskool: Blaas lewe in 

poësie deur uitvoering.
•	 Skoolkoerantslypskool: Bemagtig jong 

en opkomende joernaliste om hul stories 
te deel.
Hierdie slypskole het praktiese vaar-

dighede en ’n platform verskaf om verskeie 
vorme van kuns te verken.

FAK SE GESKIEDENISOLIMPIADE: ONTHOU 
DIE VERLEDE OM DIE TOEKOMS TE VORM

Die FAK se Geskiedenisolimpiade, 
nou in sy vyfde jaar, het inskrywings 
ontvang van leerders van graad 4 tot 
12. Die 2024-olimpiade het die Eerste 
Vryheidsoorlog (1880-1881) en die Anglo-
Boereoorlog (1899-1902) as temas verken, 
wat aan deelnemers ’n kans gebied het om 
hul begrip van Suid-Afrika se geskiedenis 
te verdiep. Hierdie aanlyn inisiatief het 
kinders aangemoedig om krities met ons 
geskiedenis om te gaan, wat beide hul 
kennis en waardering van die verlede 
versterk het.

Die FAK bevestig weer sy toewyding aan 
die ontwikkeling van jongmense. Deur taal, 
kultuur en onderwys te bevorder, verseker 
die FAK dat elke kind die gereedskap het 
om groot te droom en sukses te behaal in ’n 
toekoms wat deur hul eie hande gevorm is.

Vir meer inligting oor die FAK se 
projekte en inisiatiewe, besoek  
www.fak.org.za

Wat het die FAK vanjaar vir jóú kind gedoen?

Promosie Promosie

’n Afrikanergenerasie geanker in God: ’n Voortrekkerherinnering, deur 
Pieter-Ben Roos.

Op Woensdag 27 November 
het Bart Beyers met Koerania 
se redakteur oor Orania se 
gemeenskapskoerant en hul 
werksaamhede gesels. Tydens 
die program Sakefokus van 
Radio Orania word lede van 
die Orania Sakekamer uitgelig. 
Gaan luister gerus hier hoe Dia 
van Staden oor Koerania gesels 
het:  

https : / /radioorania .co.za/
koerania-dia-van-staden/ 

Orania se liggiehuis bring lig
Die vriendelike tannie, wat jaarliks haar 

huis met feesliggies vir die kersseisoen 
laat ophelder, se oë blink wanneer sy 

vertel van kinders en selfs ouer persone wat die 
kleurvolle liggies in haar tuin gedurende dié tyd 
geniet en waardeer.

Meisie Pieters vertel dat dit haar ‘n paar dae 
neem om al die liggies uit te sorteer, die batterye 
na te gaan en dan die besondere detail aan te 
bring. 

Gaan loer gerus oor die hek in Oniksstraat, 
naby die swembad, want die skouspel vol 
bewegende, verligte bokkies, vrolike kieries, 
kleurvolle kersbome en vele meer sal voorwaar 
jou gemoed ophelder!

Fotos - Dia van Staden

Foto - Verskaf

vry, veilig en voorspoedig
-  w a a r  j y  -

s a a m  a a n  ‘n  h o o p v o l l e  t o e k o m s  b o u

KOM STUDEER OP ‘N KAMPUS SONDER MURE
EN WERK AAN JOU LOOPBAAN

Aansoeke vir 2025 is oop en finansiering is beskikbaar!

053 110 0620 061 768 1852 ontvangs@bko.co.za

Vorm deel van ons unieke studentelewe en koshuistradisies!

TUISSORGASSISTENT VROEË
KINDERONTWIKKELING

SIVIELE 
INGENIEURSWESE 

DIPLOMA

TUISVERSORGINGELEKTRIESLOODGIETERBOU- EN SIVIELE KONSTRUKSIEBOERDERYBESTUUR

bko.co.za



Gemeenskapsnuus

VOLUME 02 / UITGAWE NR. 01DESEMBER, 2024 BLADSY 13

Stokkiesdraai Stokkiesdraai AvontuurparkAvontuurpark  
Waar jy en jou gesin gevoed en vermaak word 

Stokkiesdraai bied ‘n verskeidenheid 
interessante winkels, mini-speelpark met ‘n 
groot grasperk, diere wat besigtig kan word 

en afdakke waar besoekers  
in die koelte kan vertoef.

Stokkiesdraai Park is die kuierplek  
vir jonk en oud!

Dit is die plek om jou volgende 
verjaarsdagpartytjie of funksie te hou.

 Dink jy daaraan om jou bruilof by 
Stokkiesdraai Park te laat geskied?  

Moet nie verder soek nie!
Rig alle navrae aan  

stokkiesdraaiinfo@gmail.com

Kontak Afsaal Eiendomme as jy ‘n primêre 
spasie by Stokkiesdraai Avontuurpark wil 

opneem. Bel Helen by 076 259 8455  
of die kantoor by 053 207 0040.

Van sonop: Orania se eie legendariese 
Rebelbier op kraan

Tot sononder: ‘n Verskeidenheid 
skemerkelkies, slusjies en  

gegeurde gin.

Bestel jou gunsteling wawiel (pizza)  
en kry 2 glase huiswyn gratis

065 817 6958 
– Bespreek 

nou reeds jou 
behandeling vir 

2025

Omvou kalenders vir 2025 - R100 (gewone 
prys R150. Kies enige agtergrond.)

Gesluit op Saterdae

Besoek ons en kry enorme 
afslag op uitgesoekte items!

Opwindende vakansieprogram vanaf 
9:00 tot 12:00 teen R50 per dag of 

voldag teen R100 per dag, per kind. Die 
voldagprogram sluit ‘n gekookte ontbyt, 

middagete en verversing in.

10% afslag op verkope meer as R250 
(geldig tot 31 Desember 2024)

Betaal vir 5 ure om rekenaarspeletjies te 
speel, maar speel vir 6 ure

a k a d e m i e

L’lize Janse van Rensburg

Aandeelhouer & Bestuurshoof: 
Stokkiesdraai Avontuurpark  

& Winkelsentrum

Gesluit op Saterdae
Elke Maandag 15% 
afslag op kleur vir 

dames.
Elke Woensdag 

10% afslag op sny 
& blaas vir dames, 
en sny vir mans.

Ons bied besondere kersgeskenke vir klein en 
groot, jonk en oud, vir mans en dames.

KWAL I F IKAS I ES

vry, veilig en voorspoedig
-  w a a r  j y  -

s a a m  a a n  ‘n  h o o p v o l l e  t o e k o m s  b o u

KOM STUDEER OP ‘N KAMPUS SONDER MURE
EN WERK AAN JOU LOOPBAAN

Aansoeke vir 2025 is oop en finansiering is beskikbaar!

053 110 0620 061 768 1852 ontvangs@bko.co.za

Vorm deel van ons unieke studentelewe en koshuistradisies!

TUISSORGASSISTENT VROEË
KINDERONTWIKKELING

SIVIELE 
INGENIEURSWESE 

DIPLOMA

TUISVERSORGINGELEKTRIESLOODGIETERBOU- EN SIVIELE KONSTRUKSIEBOERDERYBESTUUR

bko.co.za

Rudolf de 
Beer en 
Corneli 
(Bisschoff) 
is op 14 November in die eg 

verbind. Dié twee pragtige jong-

mense beplan om hul in Orania 

te vestig en hier voort te woeker.

Foto: Cherise Barnard

Nikke Basson, koördineerder van die Straatfees vertel dat sy 
verstom staan oor al die mense wat hul onbaatsugtige hulp 
aangebied het om alle voorbereidings vir die fees op 23 

November suksesvol te laat verloop.

‘n Elektriese bussie het persone na die terrein by die Gemeenskapsaal 
vervoer waar die reuk van vars roosterkoek en botter as voorgereg 
almal ingewag het. Musikante het vooraf musiek gemaak en daar is 
deurentyd heerlike agtergrondklanke verskaf. 

Sy vertel dat die gemeenskap ‘n oorvloed wonderlikste disse gebring 
het wat met mekaar gedeel kon word. “Die gemeenskap het werklik 
hiervan ‘n FEES gemaak. Ons span het net die agtergrond geskep!”

Daar is tot laat onder die helder Karoosterre gekuier terwyl vars 
oliebolle en koffie vir oulaas geniet kon word. 

Die jaarlikse 
Straatfees was weer ‘n 
GEMEENSKAPSfees!

Op Woensdag 27 November het die matrieks van Orania CVO-skool hul laaste vraestel 
van die eindeksamen as ‘n groep geskryf. Dié ou tradisie waar die hele groep in die ge-
meenskapswembad spring, is uiteraard weer met ‘n gejuig uitgevoer. Koerania wens die 
matrieks alle seën op hul pad vorentoe toe!

Hoera! Matrieks  
vier 12 jaar

Shenelee is terug, maar meer selfstandig

Shenelee de Lange is 21 jaar oud en het op 
10 November teruggekeer na haar tuisdorp, 
nadat sy ‘n jaar en 7 maande in die VSA as 

au-pair deurgebring het. Sy het onderskeidelik in 
Pennsylvania, Texas en in Florida gewerk, maar 
beslis die tyd benut om baie meer van die land 
en sy mense te wete te kom.

Dié jonge dame het op 14 April 2023 die vlug 
na Amerika gehaal, omdat sy besef het dat haar 
studierigting, binnenshuise ontwerp, dalk nie die 
beste keuse was nie.

Die gesin met vyf kinders, vir wie sy gaan 
werk het, het haar blootstelling in hul manier van 
kommunikeer en sosialiseer geweldig verbreed. 
Aangesien die kinders onderskeidelik 13, 11, 
10, 8 en 5 jaar oud is, was die temperamente 
uiteenlopend, uitdagend en interessant.

Shenelee het die Amerikaners as impulsief 
beleef. “Hul probleemoplossing word impulsief 
benader en hulle heg nie belang aan die gevolge 
van hulle besluit nie.” Sy glo dat dit juis die 
kwaliteit in Afrikaners is wat hulle gesog maak 
as au-pairs in ander lande.

Van die hoogtepunte tydens haar tydperk 
daar sluit die besoeke aan drie van Amerika 
se grootste temaparke in. Disneyland, Sea 
World en Universal Studios was vir haar baie 
opwindende besoekpunte as ‘n toeris. Sy kon die 
het Bioluminescerende water tot die Manta ray 
migrasies aanskou. “Ek die absolute beste van 
God se skepping ervaar,” glo sy. 

Eensaamheid was daar nie voor tyd nie en sy 
het ook nie alleen gevoel nie, want “God het my 
nie vir ‘n sekonde alleen gelos nie”. Sy glo dat God 
se planne altyd beter as haar planne is.

Dit is vir die meisiekind lekker om weer in 
haar ouerhuis te wakker te word. Sy het studeer 
en direk daarna oorsee vertrek, en dus is sy al 
gewoond om nie by haar ouers te wees nie. “Ek 
raak nog gewoond daaraan, maar vang myself 
telkens dat ek ‘n verskoning soek om deur die 
dag by hulle ‘n draai te gaan maak.”

Of sy dit weer sal doen het ‘n maklike 
Antwoord: “Defnitief!” Sy beveel dié ervaring 
vir enige post-matriekleerder aan wat onseker is 
oor wat hul met die res van hul lewens wil doen. 
“Dit dwing ‘n mens om selfstandig te word, en jy 
keer met ontelbare herinneringe en geleenthede 
terug. Dit is terloops ‘n oorbruggingsjaar wat ook 
ordentlik betaal,” voeg sy laggend by.

Shenelee de Lange het in ‘n paar 
maande die Amerikaners beter leer ken. 
Hier is sy saam met 1 van die 5 kinders 
vir wie sy as au-pair opgetree het.

Sport

Oud-skoliere blink uit in Spanje

Die 0/23 Nasionale Bokkies 7’2 rugbytoer 
vind tans in Spanje plaas. Die toer in 
Spanje het op 3 Desember op ‘n hoë 

noot afgeskop met ‘n ongelooflike stadstoer deur 
Barcelona saam met die 0/14 Duikerspan, 0/16 
Presidentspan en die 0/19 Bokkiespan. 

Die 0/23 Nasionale Bokkies 7’s span het 
reeds vier wedstryde teen Sant Cugat Rugbyklub 
gespeel en het beide gewen. Die span het hul 

eerste wedstryd 40-15 gewen en Wiehan Nel is 
na hul tweede wedstryd, wat hul het 33-14 gewen 
het, as speler van die wedstryd aangewys nadat 
hy twee drieë gedruk het.

WJ en Wiehan Nel vorm deel van die O/23 
Bokkies 7’s span en pa, Willie Nel, tree as 
spanbestuurder op. Hulle speel die komende 
naweek twee internasionale wedstryde teen 
Poland se Nasionale 7’s span.

Afrigter Bertie van Dyk is hier met ‘n ernstige haltyd-spanpraatjie besig tydens die 0/23 Nasionale Bokkies 7’s 
rugbyspan se toer in Spanje.

Sy verdedig in Dubai
Marlè Nel was deel van Eminence Sport se Enforce 

netbalspan wat van 27 November tot 4 Desember aan 
die HSBC Dubai 7’s se netbaltoernooi deelgeneem het. 

Marlè is uitgenooi nadat sy ‘n Curriculum Vitae van 
haarself aan die organiseerders moes stuur. Sy vertel 
dat hulle baie avonture meegemaak het. 

Koerania sal in die Januarie-uitgawe meer van 
Marlé se avontuur in Dubai vertel. 

Marlé Nel, ‘n graad 12 leerder van Orania CVO-skool in 
aksie tydens die HSBC Dubai 7’s se netbaltoernooi.


